
“SHARD TARONALARI™ — TINGHLIK VA HAMIIHATLIK ELCHISI

Samarqand shahrida 26-avgust kuni “Sharq taronalari” XIII xalqgaro musiqa festivali boshlandi.

Sharq gavhari, yer yuzining sayqali

Samarqand bayramlar og‘ushida. Vatani-
miz mustaqilligining 33 yilligi va “Sharq
taronalari” xalgaro musiqa festivaliga
ko‘rilgan tayyorgarlik shaharga yanada fayz
va chiroy baxsh etgan. Ko‘cha va xiyobonlar,

maydonlarda ekilgan turli tuman gullar,
yo‘llar chetidagi rango rang bayroglar kishiga
zavq beradi. So‘lim bog‘ va xiyobonlar
tarovati o‘zgacha.

Buyuk ipak yo‘lining chorrahasida
joylashgan, G‘arb va Shargni bog‘laydigan

Samargand azaldan nainki savdo-sotiq va
iqtisodiy munosabatlar, balki ma’rifat markazi
ham bo‘lgan. Shuning uchun ham hamma
davr va zamonlarda odamlar Samargandga
talpingan, uning go‘zalligidan, ilm-ma’rifatidan
bahramand bo‘lishni istagan.

Prezidentimiz Shavkat Mirziyoyevning
bu muazzam shaharga mehri, yuksak e’tibori
tufayli Samarqand bugun Yangi O‘zbekis-
tonning turizm darvozasiga aylanmoqda
va bu qadimiy kent jahon turizm biznesi
markazlari qatoriga qo‘shilmoqda. Xalgaro

diplomatiyada esa “Samarqand ruhi” degan
tushuncha paydo bo‘ldi va bu davlatlar, xalglar
o‘rtasidagi do‘stlik, bag‘rikenglik, ahillikni
ifoda etmoqda.

“Sharq taronalari” xalqaro musiqga fes-
tivali esa ana shu ruh, ezgu magsadlarni

ifoda etishi bilan bugun Samarqandgagina
x0s qadriyat darajasiga ko‘tarildi va qisqa
tanaffusdan so‘ng yana azim shaharga
qaytdi.

> Davomi 2-betda

Assalomu alaykum, muhtaram meh-
monlar!

Qadrli vatandoshlar!

Hurmatli xonimlar va janoblar!

Bugungi shukuhli ogshomda sizlar bilan
serquyosh O‘zbekistonda, Vatanimizning
bebaho gavhari bo‘lmish azim Samarqgand
shahrida ko‘rishib turganimdan baxtiyorman.

Avvalambor, UNESCO  shafeligida
o‘tkazilayotgan “Sharq taronalari” xalgaro
musiqa  festivaliga  tashrif  buyurgan
siz, muhtaram san’at namoyandalariga,
nufuzli faxriy mehmonlarimizga, xorijiy
davlatlarning elchilari va xalqaro tashkilotlar
vakillariga, ommaviy axborot vositalari
xodimlariga chuqur minnatdorchilik izhor
etaman.

Barchangizga samimiy  hurmat-ehti-
romimni bildirib, butun O‘zbekiston xalqining
salomi va ezgu tilaklarini yetkazishga ijozat
bergaysiz.

Muhtaram festival ishtirokchilari!

Pandemiya tufayli yuzaga kelgan besh

O°'ZBEKISTON RESPUBLIKASI PREZIDENTI SHAVKAT MIRZIVOYEVNING
“SHARD TARONALARI™ O°N UCHINCHI XALOARO MUSIOA FESTIVALINING OCHILISH MAROSIMIDAGI NUTOQI

yillik tanaffusdan so‘ng o‘tayotgan “Sharq
taronalari” festivalini san’atkorlar ham,
muxlislar ham birdek sog‘ingan, desam,
haqgigatni aytgan bo‘laman. Shu bois, bugungi
san’at bayrami barchamizni yangicha ruh va
shukuh bilan o‘ziga chorlamoqda.

Mamlakatimizda o‘n  uchinchi bor
o‘tkazilayotgan ushbu anjuman garchi “Sharq
taronalari” deb atalsa-da, bugungi kunda u
mohiyat e’tiboriga ko‘ra, “Jahon taronalari”
festivaliga aylanganiga barchamiz guvohmiz.

Bu haqigatni birinchi festivalda 31 ta
mamlakat vakillari qatnashgan bo‘lsa, bu yil
barcha qit’alardagi 80 ga yagin davlatdan 400
nafardan ziyod san’atkor va olimlar ishtirok
etayotgani ham tasdiglaydi.

O‘tgan davr mobaynida Samarqandning
yulduzli osmoni ostida ganchadan-qancha
sehrli navolar, hayotbaxsh ohanglar yang-
radi. Ko‘hna Sharq bag‘rida tug‘ilgan
musiqiy qadriyatlar anjumanimiz tufayli
xalgaro miqyosda keng e’tibor va e’tirof
qozondi. Festival o‘nlab mahoratli xonanda

va sozandalarni, iste’dodli yoshlarni kashf
etdi, ularning parvoziga qanot, ijodiga kuch
va ilhom bag‘ishladi.

Qadrli do‘stlar!

Dunyodagi jamiki xalglar gatori o‘zbek
eli ham tinchlik va osoyishtalikni yuksak
gadrlaydigan, ogko‘ngil vabag ‘rikeng xalqdir.
Yangi O‘zbekiston tashqi siyosatining tub
mohiyatini ham turli davlatlar bilan tinchlik
va hamkorlik, do‘stona munosabatlarni
rivojlantirish tamoyili tashkil etadi.

Shu ma’noda, yurtimizda “Sharq
taronalari” anjumani bilan birga, xalgaro
magom  san’ati, baxshichilik  san’ati,
hunarmandchilik festivallari, folklor va rags
san’ati bo‘yicha “Buyuk ipak yo‘li”, “Lazgi”
xalgaro  festivallari, Toshkent xalqaro
kinofestivali singari yirik madaniy tadbirlar
muntazam o‘tkazib kelinmoqda. Ular,
ta’bir joiz bo‘lsa, O‘zbekistonning jahon
ahlini tinchlik-totuvlikka, gardoshlik va
ahillikka chagiradigan ezgu da’vatidir.

Bunday chorlov hozirgi vaqtda g‘oyat

muhim ahamiyatga ega. Chunki bugun
ko‘z o‘ngimizda dunyoning butunlay
yangi, begaror, xavotirli geosiyosiy va
geoigtisodiy arxitekturasi shakllanmogqda.
Turli mamlakatlar o‘rtasida nizo va adovatlar,
garama-qarshilik,  ishonchsizlik — muhiti
kuchaymoqda. Jamiyatlar ichida ma’naviy
tanazzul ildiz otmoqda. Notinch va tahlikali
zamonda azaliy qadriyatlarni, odamiylik
giyofasini saqlab qolish tobora mushkul
bo‘lib bormoqda.

Mana shunday murakkab vaziyatda
ilohiy sarchashmalardan quvvat olib, vaqt
va makon chegaralari osha gumanistik
ideallarni tarannum etadigan asl san’at,
musiga va adabiyot xaloskor kuch bo‘lib
maydonga chiqishi zarur.

Bugun biz tanlagan yo‘l kelajagimiz
va taqdirimizni belgilaydi. Bu ko‘hna
dunyo tinchlik va do‘stlik bilan yashnaydi,
yasharadi. Insonlar, xalqlar va davlatlar
o‘rtasidagi  hamjihatlikni esa, birinchi
navbatda, sizlar kabi ezgu niyatli ijodkorlar,

sizlarning hamfikr va birdamligingiz, adabiy-
madaniy hamkorlik mustahkamlaydi.

Aziz do‘stlar!

Mana shu muhtasham maydonda mag‘rur
hilpirab turgan bayroglarga garang! Qaysi
mamlakat, qaysi xalq timsollarini ko‘rmaysiz
bu yerda! Ular ifoda etadigan ranglar jilosi
va garmoniyasi, festivalda yangraydigan kuy
va qo‘shiglar barchamizning ko‘nglimizdagi
olijanob orzu-intilishlar bilan uyg‘un va
hamohangdir. Shu holatning o‘zi ham
insoniyatning asli va nasli bir ekanidan
dalolat bermaydimi?

Mana shunday ezgu va ulug‘ maqgsadlarni
0‘z hayotining mazmuni deb bilgan siz,
azizlami — yetti iglimdan kelgan tinchlik va
do‘stlik elchilarini bugun mehmondo‘st va
ma’rifatli Samarqand ahli, butun O‘zbekiston
xalqi bag rini ochib garshi olmoqda.

Bizning xalgimiz azal-azaldan san’atga
mehr va ixlos qo‘yib yashaydi, musiqani
inson ruhining ilohiy quvvati deb biladi.
Buyuk Sharq mutafakkirlari musiqa ilmi va

tarixi, maqom san’ati, cholg‘u sozlari hagida
ajoyib asarlar yaratganlar. Biz barchamiz
mana shunday o‘lmas madaniy merosning
vorislarimiz. Binobarin, bu ulkan merosni
birgalikda o‘rganish va keng targ‘ib etish,
uni kelgusi avlodlarga bezavol yetkazish
oldimizda turgan eng muhim vazifadir.

Shu ma’noda, betakror Samargand zaminida
dunyoning tanigli ilm-fan va madaniyat
arboblari ishtirokida mamlakatimizning ma-
daniy merosini o‘rganish, saqlash va omma-
lashtirish bo‘yicha kuni kecha o‘tkazilgan
navbatdagi xalqaro ilmiy kongress muhim
amaliy gadam bo‘ldi.

Ushbu  anjumanda  mamlakatimiz
madaniy-gumanitar hayotida o‘ziga xos
megaloyiha  bo‘lgan  O‘zbekistondagi
Islom sivilizatsiyasi markazi faoliyatini
takomillashtirish bo‘yicha yangi g‘oya va
tashabbuslar, qimmatli taklif va tavsiyalar
bildirilgani bizni albatta mamnun etadi.

> Davomi 2-betda

IMOM BUXORIY MAIMUASI
BUYUK MA'NAVIY USTUN BO'LADI

Prezident Shavkat Mirziyoyev 26-avgust kuni
Samarqandga tashrif buyurdi.

Ezgu qadriyatlarimizga muvofiq, av-
valo Imom Buxoriy magbarasi ziyorat
gilindi. Qur’on tilovat etilib, duo o‘gildi.

— Mamlakatimiz mustaqilligining
33 yillik bayrami arafasida turibmiz.
[lohim, mustaqilligimiz bardavom
bo‘lsin, yurtimizga ko‘z tegmasin.
Xalqimizni rozi qilish bo‘yicha ish-
larimizga Allohning o‘zi madadkor
bo‘lsin. Bu majmuani qurishdan mag-
sadimiz ham Imom Buxoriy bobo-
mizning qadrini yanada ko‘tarish, ja-
honga baralla aytishga asos yaratish.
Bunday xayrli ishlarimiz ko‘p bo‘lsin,
— dedi Shavkat Mirziyoyev.

Ma’lumki, Prezidentimiz tashab-
busi bilan Imom Buxoriy majmuasi
yangidan barpo etilmoqda. Magbara
maydoni 600 kvadrat metr, balandligi
28 metr etib kengaytirilgan. 10 ming
kishiga mo‘ljallangan masjid bunyod
etilgan. Majmuaning to‘rt burchagidagi
75 metrlik minoralar unga ulug‘vorlik
bag‘ishlagan. Bugungi kunda qurilish
va muhandislik ishlari bitkazilib, par-
dozlash bosqichi boshlangan. Bunda

milliy an’analar va issiq ranglarga alo-
hida e’tibor berilgan.

Davlatimiz rahbari ushbu qurilish va
pardozlash ishlari bilan tanishdi. Endi
majmuada zamonaviy, xavfsiz boshqa-
ruvni joriy etish zarurligini ta’kidladi.

— Bu majmua buyuk ma’naviy ustun
bo‘lishi kerak, — dedi Prezident.

Mutasaddilarga barcha tuman va
shaharlardagi tabarruk ziyoratgohlar-
ni tiklash, ularning tarixi va mazmunini
to‘g‘ri talgin qilib yetkazish bo‘yicha
ko‘rsatmalar berildi.

Majmuada, shuningdek, muzey,
nagshinkor ayvonlar, ma’muriyat va
xizmat ko‘rsatish binolari qurilmoqda.
Davlatimiz rahbari bo‘lajak muzeyni
ham ko‘zdan kechirdi.

Samarqandga tashrifi chog‘ida dav-
latimiz rahbari Hazrati Hizr majmuasida
ham bo‘lib, mamlakatimizning Birinchi
Prezidenti Islom Karimov magbarasiga
gul go‘ydi.

Qur’on oyatlari tilovat etilib, duo
o‘qildi.

O‘zZA

O‘zbekiston Respublikasi Prezidentining

FARMONI

FUOAROLIK JAMIYATI
INSTITUTLARINI DAVLAT TOMONIDAN
DO'LLAB-QUVVATLASH TIZIMINI YANADA
TAKOMILLASHTIRISH CHORA-TADBIRLARI

TO°G'RISIDA

Yangi tahrirdagi Oc‘zbekiston Res-
publikasi Konstitutsiyasi, “O‘zbekis-
ton — 2030” strategiyasi hamda
2021-2025-yillarda fuqarolik jamiya-
tini rivojlantirish konsepsiyasi ijrosini
ta’minlash, fugarolik jamiyati institutlarini
davlat tomonidan qo‘llab-quvvatlashning
shaffof va sog‘lom raqobat tamoyiliga
asoslangan tizimini, shuningdek, ijtimoiy
foydali dasturlar samaradorligini oshirish
uchun qo‘shimcha shart-sharoitlar yaratish
magsadida:

1. Quyidagilar fuqarolik jamiyati
institutlarini davlat tomonidan qo‘llab-
quvvatlashning asosiy yo‘nalishlari
etib belgilansin:

oshirish

golayotgan

davlat va jamiyat hayotida fuqarolik
jamiyati institutlari faolligini yanada

madaniy-ma’naviy va gumanitar sohalarni
rivojlantirishda
to‘lagonli foydalanish;

jamiyat manfaatlari va aholining haqiqiy
ehtiyojlarini  ko‘zlagan, joylarda saqglanib

etishga qaratilgan tashabbuslarni ro‘yobga
chiqarishga ko‘maklashish;

davlat organlari va fugarolik jamiya-
ti institutlari o‘rtasida o‘zaro manfaatli
ijtimoiy sheriklikni yanada rivojlantirish;

hamda ijtimoiy-igtisodiy,

ularning  salohiyatidan

dolzarb muammolarni hal

> Davomi 3-betda

Mamlakatimiz Qurolli Kuchlarining jangovar
tayyorgarligini oshirishdagi alohida xizmatlari, milliy
manfaatlarimizni himoya qilish, gonun ustuvorligi va
tinchlikni ta’'minlash, bargarorlik va jamoat tartibini
mustahkamlash borasidagi sharafli burchini bajarish
chog‘ida mardlik, jasorat va fidoyilik ko‘rsatgani,
sohada yuqori malakali kadrlamni tayyorlash, yosh
avlodni ona Vatanga muhabbat va sadoqat ruhida
tarbiyalash yo‘lidagi ko‘p yillik samarali mehnati
hamda ijtimoiy hayotdagi faol ishtiroki uchun
quyidagilar faxriy unvon, orden va medallar bilan
mukofotlansin:

O‘zbekiston Respublikasi Prezidentining
FARMONI

O'ZBEKISTON RESPUBLIKASI DAVLAT
MUSTAQILLIGINING 0°TTIZ UCH YILLIGI

MUNOSABATI BILAN HARBIY XIZMATGHILAR
VA HUQUONI MUHOFAZA DILISH ORGANLARI
NODIMLARIDAN BIR GURUHINI MUKOFOTLASH

T0°G'RISIDA

“O‘zbekiston Respublikasida
xizmat ko‘rsatgan quruvchi”
faxriy unvoni bilan

Mansurov Baxtiyar Muminovich — O‘zbekis-
ton Respublikasi Davlat xavfsizlik xizmati Chegara
qo‘shinlari harbiy xizmatchisi

I darajali “Shon-sharaf” ordeni bilan

Bobojonov Po‘lat Razzaqovich — O‘zbekiston
Respublikasi ichki ishlar vaziri

> Davomi 2-betda

2024-yil 27-avgust, 172-son

Yurtimizda madaniyat, san’at rivoji bir necha ming yillik tarixga borib
tagaladi va bugungi musiqa anjumanlari, festival va tadbirlar ana shu
azaliy tomirlardan oziglanadi, kuch oladi.

O'ZBERISTON RESPUBLIKASI PREZIDENTI
SHAVKAT MIRZIYOYEVNING
“SHARD TARONALART™ O°N UGHINGHE
NALOARD MUSIOA FESTIVALINING

OGHILISH MAROSIMIDAGI NUTOI

> Boshlanishi 1-betda

Aynigsa, = mugaddas  musulmon
dinining gumanistik mohiyatini ochib
berish, islom avvalo ezgulik, tinchlik, ilm-
ma’rifat va madaniyat ta’limoti ekanini
yana bir bor ta’kidlash, islomofobiya
ko‘rinishlariga barham berishga qaratilgan
sa’y-harakatlar nihoyatda dolzarbdir.

Fursatdan foydalanib, bugungi tan-
tanamizda ishtirok etayotgan, O°‘z-
bekistonning chinakam do‘stlari bo‘l-
gan ushbu kongressning hurmatli
a’zolariga jonajon Vatanimiz, xalqimizga
ko‘rsatayotgan ~ yuksak hurmat va
e’tiborlari uchun chin galbdan min-
natdorlik bildiramiz.

Qadrli do‘stlar!

Bugungi kunda “Sharq taronalari”
festivalining tarixi va an’analarini,
Sharqning boy va rang-barang musigiy
madaniyatiga doir ma’lumotlarni o‘zida
mujassam etadigan alohida ensiklopediya
va uning virtual shakli — ko‘p tarmoqli
axborot platformasini yaratishning vaqti
keldi, deb hisoblayman.

Men ushbu qomusni tayyorlashda,
jahonning turli muzey va kutubxonalari,
arxiv va fondlarida tarqoq holda
saglanayotgan gimmatli ma’lumotlarni
to‘plash, ularning yagona bazasini yaratish
va kelajak avlodlarga yetkazishdek ezgu
va xayrli ishda barchangiz faol ishtirok
etasiz, deb ishonaman.

Shu bilan birga, yurtimizda shakl-
langan ijobiy tajribadan kelib chiggan
holda, ushbu anjumanimizning ko‘lami
va jozibasini yanada oshirish maqsadida
“Sharq taronalari” festivalining xalgaro
Do‘stlar klubini tashkil etishni taklif
gilaman.

Ma’lumki, har bir festival davomida
yangi-yangi musiqiy asarlar yaratiladi,
muxlislar qalbidan joy oladigan dilbar
kuy-qo‘shiqlar ijro etiladi. Afsuski,
mana shunday noyob taronalar ko‘pincha
fagat bir anjuman doirasida yangraydi,
xalgaro  miqyosda keng  targ‘ib
gilinmaydi. Shu bois, festivalimizning

barcha g‘olib va  sovrindorlari
ishtirokida dunyo mamlakatlarining
nufuzli sahnalarida katta-katta konsert
dasturlarini namoyish etish taklifini
bildirsam, o‘ylaymanki, sizlar ham bu
fikrni qo‘llab-quvvatlaysizlar.

Muhtaram anjuman qatnashchilari!

“Sharq taronalari” festivali betakror
Registon maydonida, “Yer yuzining
sayqali” deb nom qozongan, astlar bo‘yi
0‘z tarovati va jahonshumul shuhratini
saglab kelayotgan afsonaviy Samargand
shahrida o‘tkazilishi albatta bejiz emas.

Bundan ming yil avval Shargning mash-
hur shoiri Abul-Fath al-Bustiy “Bu dunyo
jannatining nomi erur Samarqand”, deb
yozgan edi. Bu haqqoniy baho nafaqat tari-
xiy, balki zamonaviy Samarqand uchun
ham bag‘oyat mos va munosibdir.

O‘tmishda ganchadan-qancha karvon
yo‘llari o‘tgan, qanday buyuk tarix va
madaniyat yaratgan, shaharlar sarvari
Samargand bugun yana navqiron giyofa
kasb etib, dunyo hamjamiyatiga tinchlik
salomini yo‘llab turibdi.

Festival sharofati bilan xorijdan kelgan
mehmonlarimiz Samargandni yana bir
bor o‘zlari uchun kashf etar ekanlar, ne-
ne shoirlar, ne-ne hofizlar kuylagan bu
muazzam shaharning bugungi jamoli,
ochigko‘ngil va saxovatli xalgimizning
ezgu fazilatlari ularni albatta o‘ziga
maftun etadi, deb ishonamiz.

Fursatdan foydalanib, anjuman doirasida
o‘tkaziladigan “Sharq xalglari musiga
madaniyati:  globallashuv  jarayonlarida
ijodiy uyg‘unlashuv tamoyillari”
mavzusidagi xalqaro ilmiy-amaliy
konferensiya ishiga muvaffaqgiyat tilayman.

Bugungi san’at bayramini yuqori
saviyada tashkil etishga hissa qo‘shgan,
o‘z kasbining ustasi va fidoyisi bo‘lgan
barcha insonlarga, mehnatkash va
olijanob, mehridaryo Samarqand ahliga
chin yurakdan tashakkur bildiraman.

Dillarni dillarga, ellarni ellarga
bog‘laydigan “Sharq taronalari” olam
uzra hamisha baralla yangrasin!

Festivalning barcha ishtirokchilariga
omad va yutuqlar yor bo‘Isin!

> Boshlanishi 1-betda

Dunyoda san’at va madaniyat yo‘nalishida ko‘plab
festivallar, tanlovlar o‘tkazilsa-da ularning aksariyati
ma’lum vaqtdan keyin to‘xtab qolishi, unutilib ketishi
mumkin. Lekin “Sharq taronalari” xalqaro musiqa festivali
haqida bunday deyish noto‘g‘ri bo‘ladi. Tashkil etilganiga
27 yildan oshayotgan va shu paytgacha o‘n ikki marta
o‘tkazilgan san’at festivali jahon ahlining o‘zaro madaniy
muloqotga bo‘lgan hayotiy ehtiyojini ro‘yobga chigaruvchi
vosita bo‘lib xizmat gilmoqda. Bugungi murakkab davrda
insonlarni tinchlik, hamkorlikka chorlovchi va buni amalda
namoyon etuvchi ezgulik minbariga aylanmoqda. Festival
UNESCO va boshga nufuzli xalgaro tashkilotlarning asosiy
tadbirlari dasturidan o‘rin olgani, ular tomonidan faol
go‘llab-quvvatlanayotgani ham uning darajasi ganchalik
yuqoriligidan dalolat beradi.

Prezidentimiz tashabbusi bilan bu yil “Sharq taronalari”
XIIT xalgaro musiga festivalini o‘tkazishga qaror qilindi
va mazkur san’at bayramiga har qachongidan ham yuksak
darajada tayyorgarlik ko‘rildi. Dunyoning saksonga yagin
davlati vakillari festivalda qatnashish istagini bildirdi.
Shuningdek, nufuzli xalgaro tashkilotlar rahbarlari, tanigli
madaniyat va san’at arboblari ayni paytda Samargandda
bo‘lib turibdi.

26-avgust, soat 19.00. Registon maydoni nufuzli san’at
anjumaniga tayyor. Moviy gumbazlar rang-barang chiroqlar
yog‘dusida jilolanadi. Maydon tomoshagohi va sahna
atrofidagi gullar ifori dimoqqa xush yoqadi. Amfiteatrda
“Sharq taronalari” xalgaro musiqa festivalining ochilish
marosimiga yig‘ilgan odamlar bilan to‘lgan.

Festival ishtirokchilari ~ O‘zbekiston = Respublikasi
Prezidenti Shavkat Mirziyoyevni garsaklar bilan kutib oladi.

So‘z  O‘zbekiston Respublikasi Prezidenti Shavkat
Mirziyoyevga beriladi.

Davlatimiz rahbari “Sharq taronalari” xalqaro musiqa
festivali ishtirokchilari va mehmonlarini qutlar ekan,
mazkur festivalning mazmun-mohiyati, jahonda tinchlik va
millatlararo totuvlikni ta’'minlashdagi ahamiyatiga to‘xtaldi.

— O'n uchinchi bor o‘tkazilayotgan ushbu anjuman
garchi “Sharq taronalari” deb atalsa-da, bugungi kunda
u mohiyat e’tiboriga ko‘ra, “Jahon taronalari” festivaliga
aylanganiga barchamiz guvohmiz. Bu hagiqatni birinchi
festivalda 31 ta mamlakat vakillari qatnashgan bo‘lsa, bu yil
barcha qit’alardagi 80 ga yaqin davlatdan 400 nafardan ziyod
san’atkor va olimlar ishtirok etayotgani ham tasdiglaydi, —
dedi davlatimiz rahbari.

Ta’kidlanganidek, bugungi notinch va tahlikali zamonda
azaliy qadriyatlarni, odamiylik giyofasini saglab qolish
tobora mushkul bo‘lib bormoqda. Mana shunday murakkab
vaziyatda ilohiy sarchashmalardan quvvat olib, vaqt va
makon chegaralari osha gumanistik ideallarni tarannum
etadigan asl san’at, musiga va adabiyot xaloskor kuch bo‘lib
maydonga chigishi zarur.

Shu nuqtayi nazardan, “Sharq taronalari”ning dunyo-
viy shuhrat topishi va e’tirof etilishi bejiz emas. Binobarin,

yurtimizda madaniyat, san’at rivoji bir necha ming yillik
tarixga borib tagaladi va bugungi musiga anjumanlari,
festival va tadbirlar ana shu azaliy tomirlardan oziglanadi,
kuch oladi.

Davlatimiz rahbari qayd etganidek, bizning xalgimiz
azal-azaldan san’atga mehr va ixlos qo‘yib yashaydi,
musigani inson ruhining ilohiy quvvati deb biladi. Buyuk
Sharq mutafakkirlari musiga ilmi va tarixi, magom
san’ati, cholg‘u sozlari hagida ajoyib asarlar yaratganlar.
Biz barchamiz mana shunday o‘lmas madaniy merosning
vorislarimiz.

Abu Nasr Forobiy “Musiqa hagida katta kitob” asarida
tovushlarning vujudga kelishi, kuylar uyg‘unligi, ritm
o‘lchovlari va turlarini sharhlab bergan. Abu Ali ibn Sino
“Tib qonunlari” kitobida yurak, asab kasalliklarini musiqa
vositasida davolash yaxshi samara berishini ta’kidlagan.
Komil Xorazmiy Xorazm notasini ixtiro gqilib, “Rost”
magomining debochasini ushbu notaga tushirgan.

Amir Temur davrida ilm-fan va san’atning barcha
sohalari qatori musiqa va qo‘shiqchilik ham yuksak darajada
rivojlangan. Samargandda turli o‘lkalardan kelgan sozanda
va xonandalar jam bo‘lgan. Musiqa kechalari o‘tkazilgan.

Tarixchi Sharafiddin Ali Yazdiy “Zafarnoma” asarida
Amir Temur saroyida o‘tkaziladigan musigiy anjumanlar
haqida to‘xtalib, “Yaxshi ovozli xonandalar kuylashni
boshlab, g‘azal-u nagsh aytur erdilar. Va turk-u mo‘g‘ul,
xitoyu arab va ajamdin har kim 0z rasmi bilan nag‘ma aytur
erdi”, deb yozgan.

Davlatimiz rahbari tashabbusi bilan tashkil etilgan va
ayni vaqgtda an’anaviy tarzda o‘tkazilayotgan xalgaro maqom
san’ati, baxshichilik san’ati, hunarmandchilik festivallari,
folklor va raqs san’ati bo‘yicha “Buyuk ipak yo‘li”, “Lazgi”
xalgaro festivallari, Toshkent xalgaro kinofestivali singari
yirik madaniy tadbirlar ham gisqa vaqtda keng ommalashdi,
xalgaro maydonda e’tirof etilmoqda.

Prezidentimiz 0°z so‘zi davomida “Sharq taronalari”
festivali tarixi va an’analarini, Sharqning boy va rang-
barang musiqiy madaniyatiga doir ma’lumotlarni o‘zida
mujassam etadigan alohida ensiklopediya va uning
virtual shakli — ko‘p tarmoqli axborot platformasini
yaratishning vaqti kelganini ta’kidladi.

Shu bilan birga, yurtimizda shakllangan ijobiy tajribadan
kelib chiggan holda, ushbu anjumanning ko‘lami va jozibasini
yanada oshirish maqsadida, “Sharq taronalari” festivalining
xalgaro “Do‘stlar klubi”ni tashkil etish, shuningdek, festival
g‘olib va sovrindorlari ishtirokida dunyo mamlakatlarining
nufuzli sahnalarida katta konsert dasturlarini namoyish qilish
takliflarini bildirdi.

Sahnada o‘zbek milliy kuy-qo‘shiqlari, qardosh xalglar
navolari yangraydi. Jahon musiqa va qo‘shiqchilik san’ati
durdonalari ijro etiladi, zavgli ragslar dillarni jo‘sh urdiradi.
Tomoshabinlar bu qo‘shiglarga jo‘r bo‘ladi, ragsga tushadi.

Til va tarjimon tanlamas ohanglar dillarga kirib boradi.
Har bir insonni, u qaysi yurt, qaysi millat, gaysi din
vakili bo‘lishidan qat’iy nazar, san’at orqali bir-biriga
yaqinlashtiradi, do‘stlashtiradi.

Festivalning nufuzi va gamrovi yil sayin oshib bormoqda.
Ko‘plab mamlakatlar, xalgaro madaniyat tashkilotlari,
mashhur san’at namoyandalari unda qatnashish istagini
bildirmoqgda. Ayni paytgacha “Sharq taronalari”da dunyoning
120 dan ortiq davlatidan vakillar qatnashgan.

27-29-avgust  kunlari  xalgaro musiga  festivali
ishtirokchilarining ~ ko‘rik-tanlovda chigishlari namo-
yish etiladi. Ularning dasturlari xalqaro hay’at tomonidan
professional (klassik) darajadagi xalq musiqasi va qo‘shiq
yo‘nalishi hamda zamonaviy musiqa va qo‘shiq yo‘nalishi
bo‘yicha baholanadi. 30-avgust kuni festival golib va
sovrindorlarini taqdirlash marosimi va ular ishtirokida
konsert dasturi namoyish etiladi.

Festival qatnashchilari Registon maydonidagi asosiy
sahnada tanlovda ishtirok etish bilan birga Samargand shahri
va Samargand, Payariq, Oqdaryo, Tayloq, Pastdarg‘om
tumanlaridagi teatrlar, madaniyat va istirohat bog‘larida
konsert dasturlarini namoyish etadi.

An’anaga kora, festival doirasida “Sharq xalqlari musiqa
madaniyati: globallashuv jarayonlarida ijodiy uyg‘unlashuv
tamoyillari” mavzusida xalgaro ilmiy-amaliy konferensiya
o‘tkaziladi.

Unda musiqashunos olimlar, ilmiy-tadqiqot markazlari
olimlari, musiqa yo‘nalishidagi oliy ta’lim muassasalari
professor-o‘gituvchilari hamda tadgiqotchilar ishtirok etishi
kutilmoqda.

Bu yilgi konferensiya avvalgilari singari yalpi majlisdan
iborat bo‘lib qolmay, uch sho‘baga bo‘lingan holda ish olib
boradi. Sho‘ba majlislari davomida milliy mumtoz navolar,
maqgom namunalari va xalqimizning durdona asarlari tanigli
san’atkorlar tomonidan jonli ijro etilib, mahorat saboglari
o‘tiladi. Shuningdek, konferensiya doirasida ilk bor Turkiy
davlatlar tashkiloti qoshidagi Turk dunyosi san’at va musiqa
universitetlari ittifogining yig‘ilishini o‘tkazish ko‘zda
tutilmoqda. 2022-yilda tashkil etilgan mazkur ittifoqga turkiy
davlatlardagi o‘ndan ortiq san’at oliy ta’lim muassasalari
a’zo hisoblanadi.

Festival doirasida Registon maydoni yaqinidagi
O‘zbekiston Badily akademiyasi Samarqand filiali
ko‘rgazmalar zalida milliy cholg‘u asboblari ko‘rgazmasi
o‘tkaziladi.

San’at  bayrami ishtirokchilari va  mehmonlari
Samarqandning noyob tarixiy obidalarini ziyorat gilish,
to‘’kin va farovon bozorlarimizni ko‘rish, istiglol yillarida
amalga oshirilgan bunyodkorlik ishlari va mehmondo‘st
xalgimiz gadriyat, an’analari bilan tanishish imkoniyatiga
ega bo‘ladi.

Tantanali marosim yurtimiz san’at ustalari va yosh
ijrochilarining diltortar qo‘shiglari bilan davom etdi.
Samargand osmoni uzra porlagan mushaklar, “Sharq
taronalari” musiga festivali navolari olis-olislarda aks sado
berdi.

Ziyodulla JONIBEKOYV,
G‘olib HASANOV,
0O°‘zA maxsus muxbirlari

“Mardlik” ordeni bilan

Alikariyev Murodilla Saydullayevich
— Toshkent shahar Ichki ishlar bosh
boshgarmasi boshlig‘ining jamoat tartibini
saglash bo‘yicha o‘rinbosari

Xushbagov Mirsharof Nuraliyevich
— O‘zbekiston  Respublikasi  Davlat
xavfsizlik xizmati Chegara qo‘shinlari harbiy
xizmatchisi

Sharipov Ismoil Maxamadzkirovich
— O‘zbekiston Respublikasi Favqulodda
vaziyatlar vazirligi Respublika qutqaruv
markazi boshlig‘i

“Do‘stlik” ordeni bilan

Islamov Baxtiyar Djaxangirovich —
O‘zbekiston Respublikasi Oliy sudining raisi

Lim Mixail Aleksandrovich —
Qoraqalpog‘iston Respublikasi Ichki ishlar
vazirligi harbiy safarbarlik bo‘limi muhim
topshiriglar bo‘yicha inspektori

Mavlonov Akmalxuja  Yusupovich
— O‘zbekiston Respublikasi Iqtisodiyot
va moliya vazirligi huzuridagi Bojxona
qo‘mitasi raisi

“Jasorat” medali bilan

Alimbayev Marat Tolipjonovich — O‘z-
bekiston Respublikasi Favqulodda vaziyatlar
vazirligi Respublika qutqaruv markazi otryad
katta yo‘rigchi-qutqaruvchisi

Alimov Sherzod Raxmatullayevich —
O‘zbekiston Respublikasi ~ Favqulodda

vaziyatlar vazirligi Respublika qutqaruv
markazi otryad katta usta-qutqaruvchisi

Atanayev Yodgorbek Omatjonovich —
O‘zbekiston Respublikasi Mudofaa vazirligi
bosh serjanti yordamchisi

Zikirov Jamoliddin Toxirjonovich —
Toshkent viloyati Ichki ishlar bosh bosh-
garmasi otryad komandirining o‘rinbosari

Mirzamatov Husniddin Tulanboyevich
— O‘zbekiston Respublikasi Mudofaa
vazirligi markaz katta yo‘riqchisi

Mo‘minov Xurshid Toshmurotovich —
O‘zbekiston Respublikasi Bosh prokuraturasi
huzuridagi Iqtisodiy jinoyatlarga qarshi
kurashish ~departamentining Surxondaryo
viloyati boshqarmasi boshlig‘i o‘rinbosari

Nurboyev Iskandar Muxidinovich —
O‘zbekiston Respublikasi Milliy gvardiyasi
harbiy gism guruh mutaxassisi

Primov Elbek Uktamovich (marhum)
— Qashgadaryo viloyati Ko‘kdala tumani
ichki ishlar bo‘limi yo‘l-patrul xizmati katta
inspektori

Tairov Ruslan Karimovich —
O‘zbekiston ~ Respublikasi Ichki ishlar
vazirligining Samarqand viloyati bo‘yicha
portlash ~ xavfi  bo‘lgan  predmetlarni
zararsizlantirish maxsus otryadi  bosh
mutaxassisi

Turdibekova Sitora Shavkat qizi —
O‘zbekiston Respublikasi Mudofaa vazirligi
Oliy sport natijalarini rivojlantirish markazi
sport bo‘limi yo‘riqchi-sportchisi

Xabibullayev Hikmatillo Hamidullo
o‘g‘li — O‘zbekiston Respublikasi Davlat
xavfsizlik xizmati Chegara qo*shinlari harbiy
xizmatchisi

Shonusratov Xasan Shetuyg‘unovich
— O‘zbekiston Respublikasi Favqulodda

vaziyatlar vazirligi Respublika qutqaruv
markazi otryad komandiri

“Sodiq xizmatlari uchun”
medali bilan

Abdigapirov Abdimutal Abdikari-
movich — O‘zbekiston Respublikasi
Mudofaa vazirligi Axborot-kommunikatsiya
texnologiyalari va aloga harbiy instituti
kafedra professori

Abdullayev Iskandar Abdulbogiyevich
— Andijon viloyati Bojxona boshqgarmasi
bo‘lim boshlig‘i

Abdurahmonov Yaxyo Abdug‘aniyevich
— Yunusobod tumani prokurori

Aytniyazov Paraxat — Qoraqalpog‘is-
ton Respublikasi Konstitutsiyaviy nazorat
qo‘mitasi raisi

Goncharov  Aleksey  Sergeyevich
— Toshkent shahar Ichki ishlar bosh
boshqgarmasi kinologiya bo‘linmasi kichik
inspektor-kinologi

Gofurov Abdumannob Abdullajonovich
— Of‘zbekiston  Respublikasi ~ Milliy
gvardiyasi harbiy qism guruh mutaxassisi

Gulyamov Eldar Istamovich —
O‘zbekiston  Respublikasi Ichki ishlar
vazirligi Transport va turizm obyektlarida
xavfsizlikni  ta’minlash ~ departamenti
batalyon komandiri

Dushayev Anvarjon Xudoyberdiyevich
— Sirdaryo viloyati Xovos tumani ichki
ishlar bo‘limi profilaktika inspektori

Ibragimov Ismatjon Nigmatjonovich
— Samargand shahar bo‘yicha Ichki ishlar
organlari ~ faoliyatini  muvofiqlashtirish
boshqarmasi boshlig‘i

Muxammadiyev Nu’mon Usmonovich

— Toshkent shahar Adliya boshqarmasi
boshlig‘i

Nasirov Djumabay Djurabayevich —
O‘zbekiston Respublikasi Mudofaa vazirligi
huzuridagi  “G‘alaba bog‘i”  yodgorlik
majmuasi “Shon-sharaf” muzeyi bo‘lim bosh
mutaxassisi

Nezametdinova Dildora Abdumali-
kovna — Toshkent viloyati Bojxona bosh-
garmasi “G‘ishtko‘prik” chegara bojxona
posti katta inspektori

Norqabilov Xudoyberdi Rabbimovich
— Navoiy shahar prokurori

Parpiyeva Gulnora Axatovna — O‘zbe-
kiston Respublikasi Oliy sudining sudyasi

Rahimov Nodirbek Muyidinovich —
Qashgadaryo viloyati Qamashi tumani ichki
ishlar bo‘limi boshlig‘i

Rustamov Jasurbek Ilxomovich —
Buxoro viloyati G‘ijduvon tumani ichki
ishlar boshgarmasi boshlig‘ining o‘rinbosari
— tergov bo‘limi boshlig‘i

Fazilov Jaxangirjon Tulginovich —

Farg‘ona viloyati prokuraturasi bo‘lim
boshlig‘i
Xudoyqulov  Zokir Normurodovich

— Toshkent shahar Toshkent tumanlararo
igtisodiy sudining raisi

Ergashev Ilxom Abdumutalifovich —
Farg‘ona viloyati Ichki ishlar boshgarmasi
Jamoat tartibini saglash  boshqarmasi
boshlig‘i

Eshanjanov Saydulloxon Nizomovich
— Namangan viloyati Davlatobod tumani
ichki ishlar bo‘limi patrul-post xizmati
otryadi bo‘linma komandiri

Yusupov Sa’dullo Nasrulloyevich —
Samargand viloyati prokuraturasi bo‘lim
katta prokurori

“Sog‘lom turmush”
medali bilan

Yusupov Umarbek Xudayberganovich —
O‘zbekiston Respublikasi Milliy gvardiyasi
Tibbiyot boshgarmasi boshlig‘i

“Shuhrat” medali bilan

Agzamxodjayev Iskandar Yalkino-
vich — Ozbekiston Respublikasi
Iqtisodiyot va moliya vazirligi huzuridagi
Bojxona qo‘mitasi “Toshkent-AERO”
ixtisoslashtirilgan bojxona kompleksi
boshlig‘ining birinchi o‘rinbosari

Davidova Regina Levonovna —
O‘zbekiston Respublikasi Adliya vazirligi
boshgarma boshlig‘i

Karimov G‘olib Toliboyevich — Jizzax
viloyati Sharof Rashidov tumani ichki ishlar
boshgarmasi profilaktika katta inspektori

Qodirov  Sirojiddin Nadirxanovich
— Surxondaryo viloyati Ichki ishlar
boshgarmasi patrul-post xizmati otryadi
bo‘linma komandiri

Qurbonov Quvondiq Karimovich —
Xorazm viloyati Tuproqqal’a tumani ichki
ishlar bo‘limi katta tezkor vakili

Mamatov  Gayratjon  Tuxtamu-
rodovich — O‘zbekiston Respublikasi
Milliy gvardiyasi harbiy qism guruh
mutaxassisi

Maxmudov Alisher Abdusalimovich —
O‘zbekiston Respublikasi Bosh prokuraturasi
boshgarma boshlig‘i

Ruzimurodov Voxidjon Asatullayevich
— Navoiy viloyati Navbahor tumani ichki
ishlar bo‘limi boshlig‘ining o‘rinbosari —
jamoat xavfsizligi xizmati boshlig‘i

Uskenbayev Timur Aristanbekovich
— O‘zbekiston Respublikasi Favqulodda
vaziyatlar vazirligi Respublika qutqaruv
markazi otryad katta usta-qutqaruvchisi

Xusanov Yusubjon Tuxtasinovich —
O‘zbekiston Respublikasi Milliy gvardiyasi
Qo‘riglash boshgarmasi qo‘riglash bo‘limi
safdor xodimi

Husenov Jaloliddin Farxodovich —
Buxoro viloyati ma’muriy sudining sudyasi

Cho‘lliyev Jobir Avliyoqulovich —
O‘zbekiston Respublikasi Milliy gvardiyasi
harbiy qism guruh komandiri

Sherbekov Xurshid Tashpulatovich —
O‘zbekiston Respublikasi Milliy gvardiyasi
Qo‘riglash boshqarmasi qo‘riglash bo‘limi
safdor xodimi

Ergasheva Barno Shokirjanovna —
O‘zbekiston Respublikasi Bosh prokuraturasi
huzuridagi Majburiy  ijro  byurosining
Toshkent viloyati Oqqo‘rg‘on tumani bo‘limi
davlat ijrochisi

Yusupov Ulugbek Mirtalibovich —
O‘zbekiston Respublikasi Adliya vazirligi
huzuridagi “O‘zarxiv” agentligi direktori

Oc¢zbekiston Respublikasi

Prezidenti

Toshkent shahri,
2024-yil 24-avgust

SH. MIRZIYOYEV

Mamlakatimiz taraqgiyotining bugungi bosqichida sohani davlat tomonidan
qo‘llab-quvvatlashning fugarolik jamiyati institutlarining o‘rnini oshirishga
xizmat giladigan eng muhim oltita yo‘nalishi belgilab berildi.

FUQAROLIK JAMIYATI INSTITUTLARINI DAVLAT TOMONIDAN QO0°LLAB-QUVVATLASH
TIZIMINI YANADA TAKOMILLASHTIRISH GHORA-TADBIRLARI TO'G'RISIDA

> Boshlanishi 1-betda

fuqarolik jamiyati institutlari tomonidan
davlat va jamiyat hayotining barcha
sohalarini rivojlantirishga ko‘maklashish
yo‘lida ta’sirchan jamoatchilik nazorati
olib borilishini rag‘batlantirish;

fugarolik  jamiyati institutlarining
xorijdagi vatandoshlar bilan alogalarini
yo‘lga qo‘yish hamda ularning xorijdagi
uyushmalari bilan  hamkorligini  mus-
tahkamlash;

fugarolik jamiyati institutlarining moddiy-
texnik bazasini mustahkamlash va ularga
0‘z faoliyatini amalga oshirishi uchun qulay
tashkiliy-huquqiy sharoitlar yaratish.

2, Oliy Majlis palatalari, Oliy Majlis
huzuridagi Nodavlat notijorat tashkilotlarini
va fuqarolik jamiyatining boshqa ins-
titutlarini qo‘llab-quvvatlash jamoat fondi
mablag‘larini boshqarish bo‘yicha parlament
komissiyasi, Qoraqgalpog‘iston Respublikasi
Jo‘qorg‘i Kengesi, xalq deputatlari viloyatlar
va Toshkent shahar Kengashlari (keyingi
o‘rinlarda — mahalliy Kengashlar) hamda
ularning  huzuridagi  ijtimoiy  sheriklik
bo‘yicha jamoat komissiyalarining quyidagi
tashabbuslari qo‘llab-quvvatlansin:

Oliy Majlis, Qoraqalpog‘iston Respub-
likasi Jo‘qorg‘i Kengesi hamda mahalliy
Kengashlar huzuridagi nodavlat notijorat
tashkilotlarini va fuqarolik jamiyatining
boshgqa institutlarini  qo‘llab-quvvatlash
jamoat fondlarini qo‘shib yuborish va
ularning negizida Oliy Majlis huzuridagi
Fuqarolik jamiyati institutlarini qo‘llab-
quvvatlash jamoat fondi (keyingi o‘rinlarda
— Fond) hamda uning Qoraqalpog‘iston
Respublikasi, viloyatlar va Toshkent
shahridagi alohida bo‘linmalarini (keyingi
o‘rinlarda — alohida bo‘linmalar) tashkil
etish;

Fond mablag‘larini boshgarish bo‘yicha
Oliy Majlis Qonunchilik palatasi deputatlari
va Senati a’zolaridan iborat bo‘lgan
parlament palatalari vakillari har yili
navbatma-navbat  raislik  qiladigan
Parlament komissiyasini (keyingi o‘rinlarda
— Parlament komissiyasi) tuzish, uning
faoliyatiga manfaatdor vazirlik va idoralar
hamda faol jamoatchilik vakillarini jalb etish;

fuqarolik jamiyati institutlari vakillari
va tashabbuskor fugarolamni “Fugqaroelik
jamiyatini  rivojlantirishga  qo‘shgan
hissasi uchun” ko‘krak nishoni bilan
taqdirlash  vakolatini Parlament komis-
siyasiga o‘tkazish;

Qoraqalpog‘iston Respublikasi Jo‘qorg‘i
Kengesi va mahalliy Kengashlar huzurida

ularning vakolatiga kiradigan vazifalarni
samarali amalga oshirishga ko‘maklashuvchi
fuqarolik jamiyati institutlari vakillaridan

iborat bo‘lgan maslahat guruhlari
faoliyatini jamoatchilik asosida yo‘lga
qo‘yish.

3. Ma’lumot uchun qabul gilinsinki:

Fond jami 45 ta, shu jumladan, ijro etuvchi
devon — 17 ta, alohida bo‘linmalar — 28 ta
shtat birligidan iborat bo‘ladi;

Fond ijro etuvchi devoni faoliyatini
saglash, xodimlarining mehnatiga haq to‘lash
xarajatlari  O‘zbekiston Respublikasining
respublika byudjeti, alohida bo‘linmalarning
xuddi shunday xarajatlari tegishincha
Qoraqalpog‘iston  Respublikasi  byudjeti,
viloyatlar va Toshkent shahar mahalliy
byudjetlari hisobidan qoplanadi;

Fond faoliyatini tashkil etish tartibi va
uning xodimlari mehnatiga haq to‘lash
shartlari Oliy Majlis palatalari tomonidan
belgilanadi.

4. Oliy Majlis palatalariga ikki oy
muddatda fugarolik jamiyati institutlarini
davlat ~ tomonidan  qo‘llab-quvvatlash
tizimi takomillashtirilishi munosabati bilan
O‘zbekiston Respublikasining “Ijtimoiy
sheriklik  to‘g‘risida”gi qonuni va
boshga qonun hujjatlariga o‘zgartirish va
qo‘shimchalar kiritish hamda o‘z garorlarini
gayta ko‘rib chigish tavsiya etilsin.

5. 2024-yil 1-oktabrdan 2027-yil
1-oktabrga gqadar Fond mablag‘lari
hisobidan amalga oshiriladigan davlat
grantlari va davlat ijtimoiy buyurtmalari
loyihalari doirasida to‘lanadigan quyidagi
soliq turlari bo‘yicha belgilangan soliq
stavkalari 50 foizga kamaytirilsin:

loyihaga mehnat va fuqarolik-huquqiy
shartnomalari ~ asosida  jalb  qilingan
mutaxassislarning mehnatga haq to‘lash tarzida
olgan daromadlaridan to‘lanadigan jismoniy
shaxslardan olinadigan daromad solig‘i;

nodavlat notijorat tashkilotlari, ommaviy
axborot vositalari va fugarolarning o‘zini ozi
boshqarish organlari tomonidan mehnatga
haq to‘lashga doir xarajatlari bo‘yicha
to‘lanadigan ijtimoiy soliq.

6. Igtisodiyot va moliya vazirligi hamda
Adliya vazirligining quyidagi takliflariga
rozilik berilsin:

“Ijtimoiy himoya yagona reyestri”ga
kiritilgan ~ oilalar a’zolariga  homiylik
tashkilotlari tomonidan soliq davri mobaynida
to‘g‘ridan-to‘g‘ri beriladigan pul mablag‘lari
tarzidagi homiylik xayriyalarining soliq
solinmaydigan miqdorini o‘n besh million
so‘mdan bazaviy hisoblash miqdorining
yuz baravarigacha oshirish;

2025-yil 1-yanvardan boshlab no-
gironligi bo‘lgan shaxslar, faxriylar, xotin-
gizlar hamda bolalar jamoat birlashmalarini
davlat ro‘yxatidan o‘tkazish uchun
belgilangan davlat bojlari miqdorini ikki
baravarga kamaytirilgan holda undirish.

Adliya  vazirligi  Iqtisodiyot ~ va
moliya  vazirligi ~ bilan  birgalikda
bir oy muddatda O‘zbekiston Respub-
likasining  Soliq kodeksi va “Davlat
boji  to‘g‘risida”gi qonuniga  mazkur
banddan kelib chiqadigan o‘zgartirish va
go‘shimchalar to‘g‘risida qonun loyihasini
Vazirlar Mahkamasiga kiritsin.

7. Shunday tartib o‘rnatilsinki, unga
muvofiq:

bir kalendar yilda bank hisobvaraglarida
pul aylanmasi bo‘lmagan jamoat fondlari
uchun ushbu kalendar yilda o‘z faoliya-
tini auditorlik tekshiruvidan o‘tkazish
ixtiyoriy tartibda amalga oshiriladi;

har yili vazirlik va idoralar fuqarolik
jamiyati institutlariga byudjetdan tashqari
mablag‘lari hisobidan ijtimoiy buyurtma
berish bo‘yicha tanlovlar tashkil etadi.
Bunda tanlovlar ustuvor ravishda inson
huquqlarini himoya gilish, korrupsiyaga
murosasiz muhitni shakllantirish hamda
ta’lim, tibbiyot, ekologiya, qurilish, transport,
kommunal xo‘jaligi, bandlik, ijtimoiy
xizmatlar ko‘rsatish va boshga sohalarning
eng dolzarb muammolari yechimiga
qaratiladi;

har yili kamida bir marotaba vazirliklar,
idoralar, Qoraqgalpog‘iston  Respublikasi
Vazirlar Kengashi, viloyatlar va Toshkent
shahar hokimliklari tomonidan sohaviy
va hududiy fugarolik jamiyati institutlari
vakillari bilan ochiq muloqot o‘tkaziladi;

fugarolik jamiyati institutlariga tegishli
soha va tarmoglarda mavjud muammolarning
ta’sirchan  yechimini nazarda tutuvchi
tashabbusli loyihalarni amalga oshirish
uchun davlat ijtimoiy buyurtmasini
olish to‘g‘risida manfaatdor davlat
organiga taklif kiritish huquqi beriladi.
Bunda tashabbusli loyiha belgilangan
tartibga muvofiq davlat organi huzuridagi
jamoatchilik kengashi tomonidan ijobiy
baholangan taqdirda, uning tashabbuskoriga
davlat organining byudjetdan tashqari
mablag‘lari hisobidan bazaviy hisoblash
miqgdorining ming baravarigacha migdorda
to‘g‘ridan-to‘g‘ri shartnoma tuzish yo‘li
bilan ijtimoiy buyurtma berilishi mumkin.

8. Belgilab qo‘yilsinki:

davlat organlari huzuridagi jamoatchilik
kengashlari  (keyingi  o‘rinlarda —
jamoatchilik kengashlari) raislari fuqarolik

jamiyati institutlari vakillari orasidan
tasdiqlanadi;

har yili jamoatchilik kengashlarining
faoliyati samaradorligi bahelanadi va uning
natijalari e’lon qilinadi;

jamoatchilik  kengashlarining  faol
a’zolari davlat organining byudjetdan
tashgari mablag‘lari hisobidan moddiy

rag‘batlantirib boriladi.

“Yuksalish” harakatiga har yili jamoat-
chilik kengashlari faoliyat samaradorligini
baholash va uning natijalarini o‘z rasmiy veb-
sayti hamda ijtimoiy tarmoglarda e’lon gilib
borish tavsiya etilsin.

9. Davlat organlari hamda Qoragalpo-
g‘iston Respublikasi Vazirlar Kengashi,
viloyatlar va Toshkent shahar hokimliklari:

ikki oy muddatda o‘zlarining huzuridagi
jamoatchilik kengashlari faoliyatini qo-
nunchilik hujjatlarida belgilangan tartibda
hamda mazkur farmonning 8-bandida
nazarda tutilgan talablar asosida qayta tashkil
etsin;

“Yuksalish” harakatiga uning so‘roviga
asosan jamoatchilik kengashlari faoliyatiga
doir ma’lumotlarni taqdim etib borilishini
ta’minlasin.

10. Adliya vazirligi uch oy muddatda
O‘zbekiston Respublikasining “Jamoatchilik
nazorati to‘g‘risida”gi qonunini jamoatchilik
nazorati mexanizmlarini yanada kengaytirish
nuqtayi nazaridan takomillashtirish bo‘yicha
gonun loyihasini Vazirlar Mahkamasiga
kiritsin. Bunda quyidagilar nazarda tutilsin:

jamoatchilik nazoratining ilg‘or xorijiy
tajribaga asoslangan ta’sirchan shakllari;

jamoatchilik nazoratining har bir shaklini
amalga oshirish mexanizmi va tartib-
taomillari;

jamoatchilik nazoratining natijalariga
ko‘ra yakuniy hujjatlarni rasmiylashtirish,
jamoatchilik nazorati obyektiga kiritish va
ularni ko‘rib chiqishning aniq tartibi va
muddatlari;

davlat organi huzuridagi jamoatchilik
kengashlari faoliyatini tartibga solish.

11. Oliy Majlis palatalari, Adliya vazirligi,
O‘zbekiston mahallalari uyushmasi,
“Yuksalish” harakati, “Taraqgiyot strate-
giyasi” markazi, Demokratik jarayonlarni
tahlil gilish markazi, O‘zbekiston nodavlat
notijorat tashkilotlari milliy assotsiatsiyasi va
O‘zbekiston Jurnalistlar uyushmasining:

har yili dekabr oyining birinchi haftasida
“Fuqarolik jamiyati haftaligi”ni o‘tkazib
borish, uning doirasida Oliy Majlis, Adliya
vazirligida nodavlat notijorat tashkilotlari
vakillari bilan uchrashuv va mulogot
o‘tkazish, fuqgarolik jamiyati institutlarini

rag‘batlantirish bo‘yicha tadbirlar tashkil
etish, shu jumladan, “Fuqarolik jamiyatini
rivojlantirishga qo‘shgan hissasi uchun”
ko‘krak nishoni bilan taqdirlash;

har ikki yilda Fond tomonidan tag-
dirlanadigan “Fuqarolik tashabbusi” milliy
mukofotini ta’sis etish;

jurnalistlar o‘rtasida har yili an’anaviy
o‘tkazib kelinayotgan “Oltin galam” milliy
mukofoti uchun xalqaro tanlovda fuqaroelik
jamiyati institutlari faoliyatini yoritish
yo‘nalishida nominatsiya tashkil etish
to‘g‘risidagi takliflari ma’qullansin.

Adliya vazirligi bir oy muddatda
“Fuqarolik tashabbusi” milliy mukofoti
bilan taqdirlash tartibi to‘g‘risidagi nizom
loyihasini ishlab chigsin va Vazirlar
Mahkamasiga kiritsin.

Belgilansinki, mazkur bandning ikkinchi
va uchinchi xatboshilarida nazarda tutilgan
tadbirlarni o‘tkazish bilan bog‘liq xarajatlar
Fondga ajratiladigan mablag‘lar, homiylik
xayriyalari hamda qonunchilik hujjatlari bilan
tagiglanmagan boshga manbalar hisobidan
qoplanadi.

12. Oliy Majlis Qonunchilik palatasi
hamda Oc‘zbekiston nodavlat notijorat
tashkilotlari milliy assotsiatsiyasi
a’zolarining mazkur assotsiatsiya raisiga
Oliy Majlis Qonunchilik palatasi va uning
qo‘mitalari  (komissiyalar) majlislarida
nodavlat notijorat tashkilotlarining
vakili sifatida ishtirok etish huquqini
berish  haqgidagi  taklifi ~ qo‘llab-
quvvatlansin.

Nodavlat  notijorat  tashkilotlarining
vakili ijtimoiy sheriklik va jamoatchilik
nazoratining  ta’sirchan  mexanizmlarini
jorly gilish, ularni amaliyotga to‘g'ri
go‘llash yuzasidan takliflar kiritishi hamda
nodavlat notijorat tashkilotlarining huquq va
manfaatlarini ifoda etishi ma’lumot uchun
gabul gilinsin.

13. Adliya vazirligi manfaatdor vazirlik
va idoralar bilan birgalikda har yili ijtimoiy-
igtisodiy rivojlantirish dasturlarini amalga
oshirishda fuqarolik jamiyati institutlarini
ijtimoiy sheriklik asosida jalb qilish
dasturini ishlab chigsin va tasdiqlash uchun
Vazirlar Mahkamasiga kiritsin.

14. Ragamli texnologiyalar vazirligi
Fond bilan birgalikda 2024-yil 1-oktabrdan

O¢zbekiston Respublikasi

Prezidenti

Toshkent shahri,
2024-yil 26-avgust

SIYOSAT

2024-yil 27-avgust, 172-son

boshlab fuqarolik jamiyati institutlariga
davlat subsidiyalari, grantlari va ijtimoiy
buyurtmalarini ajratish bilan bog‘liq barcha
jarayonlarning shaffofligini ta’minlashga
qaratilgan quyidagi asosiy imkeniyatlarni

nazarda tutuvchi yagona elektron
platformani ishga tushirsin:
fugarolik  jamiyati institutlari = va

keng jamoatchilik tomonidan tanlovlar
yo‘nalishlarini shakllantirish hamda ularning
muhokamasida bevesita ishtirok etish;

tanlovlarda  ishtirok etish  uchun
loyihalarni topshirish va davlat sub-
sidiyasini olish uchun buyurtmalarni
yuborish, ularni ko‘rib chigish va baholash
jarayonlarini kuzatib borish;

tanlov ishtirokchilaridan talab etiladigan
hujjatlarni ~ elektron platformani davlat
organlarining ~ ma’lumotlar  bazalariga
integratsiya gilish orqali onlayn olish.

15. Adliya vazirligi Fuqarolik jamiyatini
rivojlantirish ~ markazining ~ Tugatish
komissiyasi bilan birgalikda Fuqarolik
jamiyatini rivojlantirish markazining mol-
mulki ushbu sohada faoliyat yuritayotgan
nodavlat notijorat tashkilotlari ehtiyoji
uchun yo‘naltirilishini ta’minlasin.

16. Iqtisodiyot va moliya vazirligi,
Qoraqalpog‘iston  Respublikasi ~ Vazirlar
Kengashi,  viloyatlar ~va  Toshkent
shahar hokimliklari har yili Parlament
komissiyasining  asoslantirilgan  hisob-
kitoblariga ~ ko‘ra  fuqarolik  jamiyati
institutlarini qo‘llab-quvvatlash bilan bog‘liq
xarajatlarni Davlat budjeti parametrlarida
nazarda tutsin.

17. Adliya vazirligi manfaatdor vazirlik
va idoralar bilan birgalikda ikki oy
muddatda qonunchilik hujjatlariga ushbu
farmondan kelib chigadigan o‘zgartirish

va qo‘shimchalar to‘g‘risida Vazirlar
Mahkamasiga takliflar kiritsin.
18. Mazkur farmonning ijrosini

samarali tashkil etishga mas’ul va shaxsiy
javobgar etib adliya vaziri A.D.Tashkulov
belgilansin.

Farmon ijrosini nazorat gilish va mas’ul
ijrochilarning faoliyatini muvofiglashtirish
O‘zbekiston Respublikasining Bosh vaziri
AN.Aripov hamda O‘zbekiston Respublikasi
Prezidentining maslahatchisi R.Q.Davletov
zimmasiga yuklansin.

SH. MIRZIYOYEV

O<zbekiston Respublikasi Prezidentining “Fuqarolik jamiyati institutlarini davlat tomonidan
go‘llab-quvvatlash tizimini yanada takomillashtirish chora-tadbirlari to‘g‘risida”gi farmoniga
SHARH

So‘nggi yillarda mamlakatimizda erkin
va kuchli fuqgarolik jamiyatini shakllantirish
borasida keng ko‘lamli islohotlar amalga
oshirildi, shu jumladan, ularning davlat va
jamiyat boshgaruvida faol ishtirok etishi
uchun zarur tashkiliy-huquqiy shart-sharoitlar
yaratildi, davlat tomonidan qo‘llab-quvvatlash
mexanizmlari takomillashtirildi.

Birinchidan, yangi tahrirdagi O‘zbekiston
Respublikasining Konstitutsiyasiga fuqarolik
jamiyati institutlariga bag‘ishlangan alohida
bob kiritildi, ular konstitutsiyaviy institut
sifatida e’tirof etildi.

“O‘zbekiston — 2030” strategiyasida
ham xalq xizmatidagi davlat boshqaruvini
tashkil etish va jamoatchilik boshqaruvini
takomillashtirish bo‘yicha islohotlar alohida
yo‘nalish sifatida belgilangan.

O‘zbekiston tarixida birinchi marotaba
2021-2025-yillarda fuqarolik jamiyatini
rivojlantirish konsepsiyasi gabul gilindi.

Ikkinchidan, fuqarolik jamiyati ins-
titutlarini ~ qo‘llab-quvvatlashning ~ demok-
ratik institutsional tizimi yaratilgan. Xususan,
Parlament hamda xalq deputatlari mahalliy
Kengashlari huzurida jamoat fondlari
tuzilgan.

Jumladan, fuqarolik jamiyati institutlarini
qo‘llab-quvvatlash uchun Davlat budjetidan
so‘nggi yetti yilda 718 milliard so‘m ajratildi
(2008-2016-yillarga solishtirganda 12 barobar
ko‘p).

Keyingi 3 yilda hududiy fondlar orqali
83 milliard so‘mlik 1600 ta loyiha amalga
oshirildi.

Uchinchidan, nogironligi bo‘lgan shaxs-
larning huquqlari va manfaatlarini himoya
gilish, ularning ijtimoiy himoyasini yanada
kuchaytirish magsadida Nogironlar jamiyati,
Karlar jamiyati, Ko‘zi ojizlar jamiyati,

Nogironlar assotsiatsiyasi, ularning 500
ga vyaqin tizim tashkilotlari to‘liq davlat
homiyligiga olindi.

To‘rtinchidan, so‘nggi 7 yilda fugarolik
jamiyati institutlarini davlat tomonidan
qo‘llab-quvvatlash chora-tadbirlari doirasida
har bir hududda “Nodavlat notijorat
tashkilotlar uylari” tashkil etildi (350 ta NNT
bepul joylashtirildi).

Beshinchidan, nodavlat netijorat tash-
kilotlarni ro‘yxatdan o*tkazish bojlari o‘rtacha
ikki barobar pasaytirildi. Nogironligi
bo‘lgan shaxslar, faxriylar, nuroniylar, xotin-
gizlar, bolalar jamoat birlashmalari ramzlarini
davlat ro‘yxatidan (qayta ro‘yxatdan)
o‘tkazish esa bojdan to‘liq ozod etildi. Qayta
ro‘yxatdan o‘tish muddati bir oydan 15 kunga
qisqartirildi.

Oltinchidan, nodavlat notijorat tash-
kilotlar tomonidan o‘z tadbirlarini o‘tkazishda
adliya organining ruxsatini olish talabi bekor
qilinib, ularning faoliyat erkinligi yanada
mustahkamlandi.

Yettinchidan, tashgi manbalardan mablag’
olish jarayoni osonlashtirildi. Maxsus hisob
raqam ochish talabi bekor gilindi.

Mablag® olish bo‘yicha murojaatlarni
ko‘rib chiqish muddati 40 kundan 15 kunga
qgisqartirildi. Bundan tashqari adliya organi
bilan kelishmasdan olinadigan mablag’
miqdori 5 baravarga oshirildi. Natijada
so‘nggi 7 yilda jalb etilgan xalqaro grantlar
125 million dollardan oshdi.

Sakkizinchidan, barcha davlat xizmatlari
elektron tarzda ko‘rsatilmogda. Buning uchun
alohida e-ngo.uz portali ishga tushirildi.

To‘qqizinchidan, fuqarolik  jamiyati
institutlari islohotlarning eng yaqin hamkoriga
aylandi, har yili qabul qilinadigan Davlat
dasturlarining 350 ta bandi ijrosida

nodavlat notijorat tashkilotlar bevosita
ishtirok etdi.

Bugun yaratilayotgan qulay sharoitlar
natijasida fugarolar huqugini, demokratik
gadriyatlarni himoya qilish, ta’lim, tibbiyot,
madaniyat va boshga sohalarda qariyb
10 mingta nodavlat notijorat tashkilotlar
erkin faoliyat yuritmoqda, ularda 70 mingga
yaqin insonlar mehnat gilmoqda.

O‘zbekiston ~ Respublikasi ~ Prezidenti
tomonidan imzolangan farmon yuqoridagi
islohotlarning uzviy davemi bo‘lib, fugarolik
jamiyati institutlarini davlat tomonidan
qo‘llab-quvvatlashning shaffof va sog‘lom
raqobat tamoyiliga asoslangan tizimini,
shuningdek, ijtimoiy foydali dasturlar
samaradorligini oshirish uchun qo‘shimcha
shart-sharoitlar yaratishga garatilgan.

Farmon bilan fugarolik jamiyatini qo‘llab-
quvvatlash  borasidagi quyidagi yangi
islohotlar nazarda tutilmoqda.

1. Mamlakatimiz taraqgiyotining bugungi
bosqgichida sohani davlat tomonidan
qo‘llab-quvvatlashning fuqarolik jamiya-
ti institutlarining o‘rnini oshirishga xizmat
giladigan eng muhim oltita yo‘nalishi
belgilab berildi.

2. O‘zbekiston Respublikasi Prezidenti
tomonidan davlat grantlari va ijtimoiy
buyurtmalari uchun munosib leyihalarni
tanlab olish sifati va shaffofligini oshirish
magsadida sohadagi institutsional o‘zgarishlar
qo‘llab-quvvatlandi.

Xususan, Parlament huzurida Fugarolik
jamiyati institutlarini  qo‘llab-quvvatlash
jamoat fondi va uning hududiy bo‘linmalari
tashkil etilib, ijtimoiy loyihalarning manzilliligi
ta’minlanadi, byurokratiyaga chek qo‘yiladi.

Ushbu fondni boshqarish bo‘yicha
Parlament komissiyasiga navbatma-nav-

bat Senat va Qonunchilik palatasi
vakillari raislik qilib boradi.Bu esa fondni
boshqarish samaradorligini oshiradi.

3. Qoraqalpog‘iston Respublikasi Jo‘-
qorg‘i Kengesi va xalq deputatlari mahalliy
Kengashlari huzurida fuqarolik jamiyati
institutlari vakillaridan iborat bo‘lgan
maslahat guruhlari faoliyati yo‘lga
qo‘yiladi.

4. “Tjtimoiy sheriklik to‘g‘risida”gi qonun
gabul qilinganiga 10 yil bo‘lgan bo‘lsada,
vazirlik va idoralar o‘zlari mas’ul bo‘lgan
sohalarga ixtisoslashgan nodavlat notijorat
tashkilotlari  bilan  hamkorlikni  yanada
mustahkamlash ehtiyoji mavjud.

Shu bois, har yili davlat organlari ijtimoiy
buyurtma tanlovlarini hamda fuqarolik
jamiyati institutlari vakillari bilan ochiq
muloqot o‘tkazishi belgilab berildi.

Davlat organlariga fuqarolik jamiyati
institutlarining tashabbusli ijtimoiy sheriklik
loyihalarini BHMning 1000 baravarigacha
tanlovlarsiz moliyalashtirish huquqi berildi.

5. Tjtimoiy-iqtisodiy rivojlantirish dasturlari
ijrosiga fuqarolik jamiyati institutlarini
ijtimoiy sheriklik asosida jalb qilishni
tizimlashtirish magsadga muvofiq.

Mazkur yo‘nalishda davlat organlari va
fuqarolik jamiyati institutlarining kuchlarini
birlashtirish magsadida endilikda har yili
Vazirlar Mahkamasi alohida dastur gabul
qiladi.

6. Fuqarolarning davlat va jamiyat

boshqaruvidagi ishtirokini  kengaytirish
maqsadida davlat organlari huzuridagi
jamoatchilik  kengashlariga  fuqarolik

jamiyati instituti vakili raislik qilishi
tartibiga o“tildi.

7. Davlat grantlari va ijtimoiy buyurtma
loyihalarining ijtimeiy ahamiyatga molik

ekanligi e’tiborga olinib, bunday loyihalar
doirasida daromad solig'i wva ijtimoiy
soliq stavkalari 3 yil muddatga 50 foizga
kamaytirildi. Tejalgan mablag‘lar loyiha
magsadiga yo‘naltiriladi hamda ularning
samaradorligi ortishiga xizmat giladi.

8. Nogironligi bo‘lgan shaxslar, faxriylar,
xotin-gizlar va bolalar tashkilotlarini tuzishni
yanada yengillashtirish uchun  2025-yil
1-yanvardan boshlab shunday tashkilotlarni
ro‘yxatdan o‘tkazish uchun davlat boji 2
baravarga kamaytirildi.

9. Hozirda soliq solinmaydigan xayriya
mablag‘lari miqdori bor-yo‘g‘i 15 million
so‘mni tashkil etadi. Agar bunday mablag‘lar
0‘z-0‘zidan qiyin vaziyatdagi fuqarolarga
berilishini inobatga olsak, ushbu mablag‘dan
ortiq gismi soligga tortilishi adolatdan emas.

Shubois, homiylik tashkilotlarining ijtimoiy
himoyaga muhtoj shaxslarga xayriya pulining
soliq solinmaydigan miqdori BHMning 100
baravarigacha oshirildi.

10. Tashabbuskor va faol fuqarolik
jamiyati institutlarini moddiy va ma’naviy
rag ‘batlantirish bo‘yicha takliflar ma’qullandi.

Jumladan, har yili dekabr oyining birinchi
haftasida “Fuqarolik jamiyati haftaligi”
o‘tkazib boriladi. Uning doirasida Parlament
komissiyasi  tomonidan  soha  vakillari
“Fuqarolik jamiyatini rivojlantirishga
qo‘shgan hissasi uchun” ko‘krak nishoni
bilan tagdirlanadi.

Har ikki yilda Oliy Majlis fondi tomonidan
taqdirlanadigan =~ “Fuqarolik tashabbusi”
milliy mukofoti ta’sis etiladi.

Jurnalistlar o‘rtasida har yili an’anaviy
o‘tkazib kelinayotgan “Oltin qalam” milliy
mukofoti uchun xalgaro tanlovda fugarolik
jamiyati institutlari faoliyatini yoritish
yo‘nalishida nominatsiya tashkil etiladi.

11. Fuqarolik jamiyati institutlariga
davlat subsidiyalari, grantlari va ijtimoiy
buyurtmalarini ajratish bilan bog‘liq barcha
jarayonlarning shaffofligini ta’minlashga
qaratilgan yagona elektron platforma ishga
tushiriladi.

Sodda gilib aytganda, fugarolik jamiya-
ti institutlarining o‘zi va keng jamoatchilik
Oliy Majlis fondi o‘tkazadigan tanlovlarning
yo‘nalishlarini ~ shakllantirishda  bevesita
ishtirok etishi mumkin bo‘ladi.

Bundan tashqari, tanlovlarning barcha
bosgichlari, shu jumladan, ariza berishdan
tanlov natijasini e’lon qilishgacha barchasi
raqamlashtirilib, inson omili minimal darajaga
tushiriladi, ishtirokchilardan ortiqcha hujjatlar
so‘ralishiga chek qo‘yiladi.

Farmon fuqarolik jamiyati institutlarini
davlat tomonidan  qo‘llab-quvvatlash
tizimini yangi bosqichga olib chigadi, mazkur
jarayonlar shaffofligining yuqori standartlarini
belgilaydi.

Eng muhimi, fuqarelar va fuqarolik
jamiyati institutlarining davlat va
jamiyat boshqaruvidagi bevosita
ishtiroki uchun yangi imkoniyatlarni
ochib beradi, xususan, ijtimeiy sheriklik
institutini amalda rivojlantirish
bo‘yicha tashkiliy va huquqiy sharoitlar
yaratadi, davlat organlari faoliyati ustidan
jamoatchilik nazorati ta’sirchanligini
oshiradi.

O¢zbekiston  Respublikasi  Prezi-
dentiningmazkur farmonimamlakatimizdagi
tub o‘zgarishlar jarayonida fugarolarning
huquq va manfaatlarini himoya gqiladigan,
xohish-iroda va intilishlarini ifoda etadigan
nodavlat notijorat tashkilotlarining o‘rni
va ahamiyatini mustahkamlash borasidagi
jiddiy ahamiyatli gadam bo‘ldi.

2024-yil 27-avgust, 172-son
" SHUKUH

Pandemiya tufayli yuzaga kelgan besh yillik tanaffusdan
so‘ng o‘tayotgan “Sharq taronalari” festivalini barcha
birdek sog‘ingan edi. Shu bois, Samarqanddagi san’at bayrami
o‘zgacha ruh va shukuh bilan beshlandi.

Darhagqiqat, san’at shunday jozibali qudratki, uning har bir

ohangida, so‘zida, xatti-harakatlarida dunyoviy ezgulik hodisasi bor. Bu
ezgulik tarannumi millati, dini, irqi, ijtimoiy mansubligidan qat’iy nazar, xaloskor

kuch bo‘lib maydonga chigmoqda.

Bu go‘zal lahzalar sheirlarning qalbidan qog‘ozga ko‘chayotgani ham bor
gap. Quyida “Sharq taronalari”’ga bag‘ishlangan ana shunday hassos ilhom

namunasini e’tiboringizga havola etamiz.

tfaronalari

Qalbimga nur bergan navo, assalom,
Ko‘ksimni to‘ldirgan havo, assalom,
Ming yillik dardimga davo, assalom,

Sharq taronalari,
Sharq taronalari!

Sharq taronalari,
Sharq taronalari!

Samargand ushshog‘i — bug‘doy boshog‘i,
Muhabbat darsidir Toshkent irog°i,
Xorazm segohi, Qo‘qon ushshog‘i —

Bugun ahli olam kuylar sen bilan,

'G'Ec:}}E}'

O‘zbekiston va Ozarbayjon o‘rtasidagi madaniy-gumanitar almashinuvlarni
rivojlantirishda din, til, madaniyat va an’analarning tarixiy mushtarakligi ham muhim
o‘rin tutadi. Boku shahrida Alisher Navoiy, Toshkent shahrida esa Nizomiy Ganjaviy

va Haydar Aliyev haykallari o‘rnatilgan.

g Munosabat

O¢zbek va ozarbayjon xalglari
o‘rtasidagi do‘stlik, qardoshlik
rishtasi mustahkam tarixiy ildizga
ega. Xalqlarimizni til, din, mushtarak
madaniyat va bogiy an’ana, qadriyat
va urf-odatlar bog‘lab turadi.

0°zbekiston - Ozar

HAMKORLIK ITTIFOODOSHLIK
DARARIASIDA IZGHIL DAVOM ETADI

Shahnoza XOLMAXAMATOVA,
Oliy Majlis Qonunchilik

palatasi deputati,

“Do‘stlik” ordeni sohibi

Ikki davlat rahbarlarining siyosiy
irodasi va uzogni ko‘zlab yuritayotgan
ogilona siyosati tufayli so‘nggi yillarda
mamlakatlarimizning ko‘p girrali hamkorligi
yangi bosgichga ko‘tarildi. Ikki tomonlama
munosabatlar yangi dinamika va mazmunga

o‘zaro tashriflari muntazamlik kasb etmoqda.
Xususan, O‘zbekiston — Ozarbayjon
mintaqgalarining birinchi forumi 2023-yil
fevral oyida Toshkentda, ikkinchisi joriy
yilning may oyida Guba shahrida bo‘lib o‘tdi.

Ozarbayjon Prezidenti Ilhom Aliyevning
shu yil 22-23-avgust kunlari O‘zbekistonga
davlat tashrifi ikki tomonlama munosabatlar
tarixida navbatdagi yangi sahifani ochdi.
Zero, ushbu tashrif va oliy darajadagi
muzokaralar bu jarayonga qo‘shimcha sur’at
bag‘ishlashi barobarida, ikki tomonlama
munosabatlarni yangi va yuqori ittifoqchilik

muvofiglashuv va harbiy hamkorlikni yanada
kuchaytiradi. Ma’lumot uchun O‘zbekiston
shu paytgacha faqat 3 ta davlat bilan
ittifoqchilik munosabatlarini o‘rnatgan. Bular
Rossiya, Qozog‘iston va Tojikistondir.

Ikki davlat yetakchilari tomonidan kelgusi
yilni O‘zbekiston va Ozarbayjon igtisodiy
kooperatsiyasi yili, deb e’lon gilish va 20 ta
ustuvor yo‘nalishni gamrab olgan kompleks
dasturni qabul qilishga kelishib olindi.
Ushbu kelishuvlar doirasida mehmonxona,
to‘gimachilik klasterlari barpo etish, qurilish
materiallarini ishlab chiqarish kabi muhim

O‘ZBEKISTON

sheriklik dasturini qgabul qilish hamda
navbatdagi Hududlar forumini Qo‘qon
shahrida o‘tkazishga kelishib olindi. Ushbu
tashabbuslar nafagat poytaxt darajasida,
balki hududlar miqyosda ham aloqalarni
rivojlantirish muhimligini ta’kidlaydi, bu esa
yaqginroq hamkorlik va tajriba almashishga
xizmat qilishiga ishonamiz.

Bilamizki, O‘zbekiston va Ozarbayjon
o‘rtasidagi  madaniy-gumanitar  almashi-
nuvlarni rivojlantirishda din, til, madaniyat
va an’analarning tarixiy mushtarakligi ham
muhim o‘rin tutadi. Boku shahrida Alisher
Navoiy, Toshkent shahrida esa Nizomiy
Ganjaviy va Haydar Aliyev haykallari
o‘rnatilgan.

Ko‘ksaroy qarorgohida tor doirada
o‘tkazilgan uchrashuv va Davlatlararo
oliy kengashning birinchi majlisida davlat
rahbarlari madaniyat va san’at, ta’lim,
sog‘ligni saglash, yoshlar va axborot siyosati,
sport sohalarida faol almashinuvlarni davom
ettirish  yuzasidan kelishuvga erishgani
e’tiborga molik.

Ikki davlat rahbarlarining ta’lim
sohasidagi tashabbuslari tufayli ilmiy
hamkorlik  imkoniyatlari ~ chuqurlashib,

0‘zaro qo‘shma loyihalar ishlab chigilmogda
va delegatsiyalar muntazam ravishda
almashilyapti. Hududlarda madaniyat va
adabiyot kunlari, kino va ijodiy haftaliklar,
gastrol  safarlari, badiiy ko‘rgazmalar
muntazam o°‘tkazib kelinmoqda.
Davlatlararo oliy kengashning birinchi
majlisida davlatimiz rahbari ikki mamlakat
yetakchi  universitetlari ~ rektorlarining

Dillarga quyoshdek bo‘“ylar sen bilan,

Ezgulik haqida o‘ylar sen bilan,

Sharq taronalari,
Sharq taronalari!

Eng munis kuylarga eshik, Samarqand,
' Oppoq tuyg‘ularga beshik, Samarqand, '
Olamning qalbida qo‘shiq — Samarqand,

Sharq taronalari,
Sharq taronalari!

Ashula, musiqa, jaranglaydi soz,
Do‘stlik ohanglari aylagay parvoz,
Tinchlik diyorida bo‘ling jo‘rovoz,

Sharq taronalari,
':'.I Sharq taronalari!
1

ega bo‘lib bormoqda.
Xususan,  parlamentlar,

kengaymoqda.

Shuningdek, O‘zbekiston va Ozarbayjon
Turkiy
Mustaqil Davlatlar
Iqtisodiy ~ hamkorlik
tashkiloti kabi nufuzli platformalarda bir-

BMT, Qo‘shilmaslik harakati,
davlatlar tashkiloti,
Hamdo‘stligi va

birini faol qo‘llab-quvvatlab keladi.

2019-yildan boshlab esa O‘zbekiston
hududlararo
Delegatsiyalarning

va Ozarbayjon o‘rtasida
hamkorlik faollashdi.

hukumatlar,
tarmoq idoralari va hududlar o‘rtasida
yaqin aloqalar yo‘lga qo‘yildi. Hukumat-
lararo komissiya va Ishbilarmonlar kengashi
yig‘ilishlari, forum va ko‘rgazmalar, ko‘plab
madaniy tadbirlar muntazam o‘tkazilmoqda.
Ishbilarmon doiralar o‘rtasidagi hamkorlik

darajasiga ko‘tarishga xizmat qiladi.

Chunki ikki mamlakat
Ittifoqchilik ~ munosabatlari
shartnomani  imzolagani,

imzolab, O‘zbekiston —

chiqdilar. Bu nima degani?

Ittifoqchilik — xalgaro diplomatiyada
davlatlar o‘rtasidagi munosabatlarda eng
yuqori pog‘ona hisoblanadi. Ittifoqdosh
mamlakatlar 0z tashqi siyosatida o‘zaro
muvofiglashgan, bir-birini qo‘llab-quvvatlash
munosabatlar
siyosiy

majburiyatini  oladi. Bu
davlatlar  o‘rtasidagi  ishonch,

yetakchilari
to‘g risidagi
Davlatlararo
oliy kengashning birinchi majlisi qarori
gabul gilingani O‘zbekiston va Ozarbayjon
o‘rtasidagi yagin hamkorlikning yorqgin isboti
bo‘ldi. Davlat rahbarlari tegishli shartnomani
Ozarbayjon
munosabatlarini ittifoqchilik darajasiga olib

loyihalar amalga oshirilishi qayd etildi.

Shuningdek, tovar ayirboshlash hajmini
bir necha barobar ko‘paytirish va sanoat
kooperatsiyasining ~ yangi  bosqichiga
o‘tish, jumladan, uchinchi davlatlardagi
loyihalarni amalga oshirish bo‘yicha
vazifalar belgilandi. Bu borada ikki
mamlakat tadbirkorlari o‘rtasida bo‘lib
o‘tgan biznes-forum, shubhasiz, katta
ahamiyat kasb etadi. Zero, uning natijasida
giymati 2 milliard dollardan ortiq istigbolli
loyihalar portfeli shakllantirildi.

Tashrif doirasida  hududlararo alo-
galarni faollashtirish muhimligiga urg‘u
berilib, 2025-yilga mo‘ljallangan alohida
Hududlararo ~ hamkorlik  rejasi,  ikki
mamlakat hududlarining sanoat salohiyati
va infratuzilmasini rivojlantirish bo‘yicha

muntazam uchrashuvlari mexanizmini yo‘lga
qo‘yish, qo‘shma media forumini o‘tkazish
taklifini ilgari surdiki, bu kelgusida ushbu
sohadagi alogalarni yanada kengaytirish va
mustahkamlashga xizmat qiladi.

Ozarbayjon Prezidentining yurtimizga
davlat tashrifi, hech shubhasiz, mam-
lakatlarimiz o‘rtasidagi gardoshlik muno-
sabatlarini yanada mustahkamlash uchun
zamin yaratgan tarixiy vogea bo‘ldi, desak
yanglishmaymiz.

Bir so‘z bilan aytganda, O‘zbekiston
va Ozarbayjon o‘rtasidagi azaliy do‘stona
munosabat bugungi kunda, deyarli, barcha
sohalarda izchil rivojlanmogda. Ushbu
munosabatlar ittifogchilik darajasiga
ko‘tarilgani o‘zaro aloqalarni mutlaqo yangi
bosgichga olib chigadi.

TO‘'YGA TO°YONA BILAN

Navoiy viloyati bunyodkorlik borasida mamlakatimizning eng
yetakchi hududlaridan biriga aylangan. Shahar va tumanlarda
yangidan yangi uy-joylar, ijtimoiy-iqtisodiy obyektlar qad
rostlab, mahallalar infratuzilmasi tubdan yaxshilanmogqda.

Xalgimizda yaxshi odat bor. To‘ylar
to‘yonasiz, bayramlar tuhfasiz o‘tmaydi. Ayniqsa,
mustaqilligimizning 33 yilligi arafasida bu an’ana
gizg‘in davom etmoqda. Jumladan, Nurotada
gayta ta’mirlanib, barcha qulayliklarga ega
yangi tug‘uruq kompleksi binosi foydalanishga
topshirilishi tuman aholisi uchun haqiqiy bayram
tuhfasi bo‘ldi.

Zamonaviy va qulay sharoitlarga ega, 60
o‘ringa mo‘ljallangan ushbu kompleksda yiliga
1800 dan ziyod tug‘urug va 300 dan ortig
murakkab akusherlik-ginekologiya jarrohlik
amaliyoti o‘tkaziladi. Yangi imkoniyatlar esa
sifat ko‘rsatkichini yanada oshirishga zamin
yaratadi.

— Tug‘uruq kompleksini mukammal
ta’mirlab, foydalanishga topshirish uchun
2 milliard so‘m ajratildi va zamonaviy
tibbiy texnika bilan to‘liq jihozlandi,
bemorlar uchun barcha qulay sharoitlar
yaratildi. Shuningdek, 1 milliard 400 million
so‘m evaziga jarrohlik bo‘limi ham joriy
ta’mirlandi. Bunday qulayliklardan tuman
aholisi juda mamnun, — deydi Nurota
tumani tibbiyot birlashmasi boshlig‘i Tkrom
Qodirov.

Ushbu majmuada ginekologiya, tug‘urugqa
tayyorlash va tug‘urugxona bo‘limi mavjud,
malakali shifokorlar hamda hamshiralar
homilador ayollar va tug‘ilgan chaqaloglarga
sifatli doyalik yordamini ko‘rsatadi. Shu bilan
birga, yangi tug‘ilgan chaqaloglarda ayrim
kasalliklar aniglansa, ularga shu yerning o‘zida
muolajalar gilinadi.

Majmuada barcha tahlillar uchun skrining

markazi, UTT, EKG, ragamli rentgen
apparatiga ega zamonaviy laboratoriya
mavjud. Bu yerda tahlillarni elektron

tarzda shifokorlarga yuborish, respublika
shifoxonalari ~ bilan  videokonferensaloga
o‘rnatgan holda tashxis qo‘yish va boshga

tibbiy amaliyotlarni bajarish uchun sharoit
yaratilgan.

Respublika shoshilinch tibbiy yordam ilmiy
markazi Navoiy hududiy filialiga “Ge Angiograf”
qurilmasi keltirilib, ishga tushirildi. Bu esa
filialda angiografiya bo‘limi ochilishiga imkon
berdi. Ushbu apparat kasallikni erta aniglash,
eng asosiysi, bemorlarga zamonaviy shoshilinch
va malakali tibbiy yordam ko‘rsatilishida muhim
ahamiyat kasb etadi.

Viloyat markazidagi Vatan mahallasida
8000 dan ziyod aholi istiqgomat giladi. Ichki
infratuzilmani yaxshilash, bunyodkorlik va
obodonlashtirish ishlari natijasida hudud obod
manzilga aylanib, zamonaviy giyofa kasb
etdi. Jumladan, mahalla asosiy kirish yo‘liga
giymati 450 million so‘mlik zamonaviy
darvoza o‘rnatildi.

Bundan tashqari, 400 million so‘m
evaziga bolalar maydonchasi va aholi uchun

dam olish ayvonchasi qurildi. Shuningdek,
mahalla hududida joylashgan bozorda aholini
arzon qishloq xo‘jaligi mahsulotlari bilan
ta’'minlash maqsadida giymati 60 million
so‘m bo‘lgan “Daladan dasturxongacha”
savdo rastasi  qurilib, foydalanishga
topshirildi.

Bu hali hammasi emas, mahallada aholi
dam olishi uchun yozgi ayvon va Wi-Fi zona
ham tashkil etildi. Mahalla binosi yonida esa
900 million so‘m evaziga kutubxona hamda
nuroniylar maskani qurib berildi. Aholi
mazmunli dam olishi uchun mahalla xiyoboni
ham qurilib, yo‘laklar atrofi yashil hududga
aylantirildi va manzarali daraxtlar -ekildi.
Aynigsa, xiyobondagi jo‘shqin va go‘zal
favvoraning salgin shabadasi mahallaga yangi
nafas olib kirgandek go‘yo.

— Bugungi kunda mahallamiz butkul
o‘zgarib, zamonaviy qiyofa kasb etdi.
Nuroniylar, yoshlar va aholining barcha
gatlami  uchun  qulayliklar  yaratildi.
Keksalarimiz so‘lim nuroniylar maskanida
hordiq chiqarsa, yoshlarimiz mahallamiz
kutubxonasida o‘z  bilimini  oshirish
imkoniga ega bo‘ldi. Bolalar uchun esa sport

maydonchalari zamonaviy jihozlandi. Bir so‘z
bilan aytganda, aholining farovon yashashi
uchun barcha sharoitlar yaratib berildi, —
deydi “Vatan” mahalla fuqarolar yig‘ini raisi
Narzullo Xayrullayev.

Navbahor tumanida shu kunlarda aholini
xushnud etadigan yangilanishlar yanada
ko‘prog bo‘lmogda. Xususan, tumanda yirik
tadbirkorlik subyektlari tashkil gilinishiga
alohida ahamiyat berilmoqda. Bayram
arafasida tumanda o‘simlik yog‘i ishlab
chigarish korxonasi ochilishi ham fikrimizning
yaqqol dalilidir.

Bundan yetti yil avval Otabek Mansurov
kichik biznesni yo‘lga qo‘ygan edi. Dastlab 20
kishini ish bilan band qilgan tadbirkor o‘tgan
vaqt davomida 500 ta ish o‘rni yaratdi. Yangi
korxona bir kunda 200 tonna chigitni gayta
ishlab, 35 tonna o‘simlik yog‘i ishlab chiqarish
quvvatiga ega.

— Bu loyiha hali boshlanishi, desak
ham bo‘ladi. Kelgusida 1000-2000 kishini
ish bilan ta’minlaydigan yangi loyihalarni
ishga tushirmoqchimiz, — deydi Otabek
Mansurov. — Hozir korxonada nafaqat ichki
bozor, balki eksport uchun ham mahsulot
tayyorlanmoqda. Zavodni ishga tushirish
uchun kredit mablag‘lari hisobidan 7 million
dollar sarflandi. Korxonada ishlab chiqarilgan
mahsulotlarni ~ Tojikiston, Qozog‘iston,
Afg‘oniston kabi qo‘shni davlatlarga eksport
gilishni rejalashtirganmiz.

Albatta, mana shunday korxonalarning
ishga tushirilishi tuman iqtisodiyotini ko‘tarish,
eksport salohiyatini oshirish, shuningdek,
hudud infratuzilmasini rivojlantirishga xizmat
giladi.

Navoiy shahrida yangi un zavodining ish
boshlashi xayrli ishlarning uzviy davomi bo‘ldi.
“Adiz bobo” fermer xo‘jaligiga tegishli ushbu
loyiha doirasida bir kunda o‘rtacha 150 tonna
bug‘doyni gayta ishlash quvvatiga ega zamonaviy
tegirmon qurildi va energiyatejamkor, zamonaviy
texnologiyalar o‘rnatildi.

10 ming tonna bug‘doyni yopiq sig‘imda
saglash uchun ombor va 2000 tonna tayyor
mahsulotni saqlash ombori, tahlilxonalar bor.
Kelgusida korxona negizida yana qo‘shimcha
loyihalar ishga tushiriladi.

— Ushbu loyiha uchun iqtisodiy zonadan
ajratilgan 1 gektar yerda shunday yirik
zavodni ishga tushirdik, — deydi korxona
ijrochi direktori Ozod Yo‘ldoshev. — Bu
loyihamizning birinchi bosqichi, kelgusida non
va non mahsulotlari tayyorlash korxonalarini
ochish orqali yangi ish o‘rinlarini
ko‘paytirishni maqsad gilganmiz. Bundan
tashqgari, mahsulotlarimizni eksportga ham
chiqarish niyatimiz bor.

Navoiy viloyati ahli vatanimiz mus-
taqilligining 33 yilligi bayramini ana
shunday shodiyonalar bilan kutib olmogda.
Hali oldinda bu kabi bunyodkorlik ishlari
mahsuli, bayram tuhfalari ko‘p. Muhimi, bu
xayrli ishlar tufayli xalgimiz “Inson gadri
uchun” tamoyili asosida yuritilayotgan
siyosat natijasini 0‘z hayotida his qilmoqda,
bugungi kunidan rozi bo‘lmoqda.

G*‘olib ABDUSALOMOY,
“Yangi O ‘zbekiston” muxbiri

B Dugunning gapi

Bugun elektromobildan foydalanuvchilar tobora ko‘paymoqda. Jumladan,
2022-yilda dunyoda foydalanishdagi elektromobillar soni 26 milliondan oshdi. 2023-yil esa
Markaziy Osiyo mintagasida elektromobillar sotib olish borasida eng katta o‘sish bilan esda qoldi.
Ayni paytda O“zbekistonda 40 mingdan ortiq elektromobil mavjud bo‘lsa, shuning 25,7 mingtasi
oxirgi bir yilda import gilingan.

ELEKTROMOBILLAR
KO'PAYGANI YANSHI, AMMA...

Ekologiya yomonlashib, atrof-muhit
musaffoligini  ta’minlash  dolzarb ahamiyat
kasb etayotgan hozirgi davrda bular yaxshi
ko‘rsatkich. Chunki elektromobillar, avvalo,
atrof-muhitga zararli gaz chigarmaydi va ularning
ommalashishining asosiy sababi ham shunda.
Ammo masalaning ikkinchi tomoni — ularning
batareyalarini qgayta ishlash masalasi ham borki,
bu bo‘yicha samarali choralar ko‘rilmasa, yana bir
jiddiy ekologik muammo yuzaga chigishi mumkin.

Mutaxassislar  ta’kidicha, elektromobilni
o‘rtacha ekspluatatsiya qilish muddati 8 yilni
tashkil etadi. 2030-yilga borib, 100-120 GVt/soat
quvvatli avtomobil batareyalari yarogsiz holga
keladi. O‘zbekistonda yiliga o‘rtacha 140 ming
tonnadan ortiq elektron chigindilar paydo bo‘ladi
va bu aholi jon boshiga o‘rtacha 4-5 kilogrammni
tashkil etadi. Ular, asosan, batareyalar va
akkumulyatorlar hisobiga shakllanadi.

To‘g‘ri, hozirgi kunda elektromobillarning
deyarli barcha qismi qayta ishlab chiqarishga
yo‘naltiriladi deyiladi. Lekin dunyo bo‘ylab
2023-yilda elektromobillardan chiggan
batareyalarning atigi 3 foizi gayta ishlashga
yuborilganini, bunday avtomobillar soni kun sayin
ortib borayotganini inobatga olsak, tarmogga
investitsiya  kiritish, elektron  chigindilarni
utilizatsiya qilish hayotiy zarurat va majburiyatga
aylanadi, desak mubolag‘a emas. Bugungi
kunda elektromobil batareyalarini qayta ishlash
jarayonida eng katta giyinchiliklardan biri ortigcha
energiya talab etilishidir Demak, batareyalarni
qayta ishlash ham arzonga tushmaydi. Yana shunisi
e’tiborliki, hozirgacha dunyoda batareyalarni
utilizatsiya qilish bo‘yicha yagona tajriba mavjud
emas. Ammo xalqaro amaliyotda batareya uchun
zarur xomashyo yetishmasligi kuzatilmoqda.

Avtomobil batareyalarini qayta ishlash
bo‘yicha Xitoy yetakchidir. Ushbu mamlakatda
ularning taxminan 70 foizi qayta ishlanadi.
Hukumat ishlab chiqaruvchilarning
batareyalarni gayta ishlash majburiyatini diggat
bilan kuzatib boradi. Yevropa mamlakatlari
va AQSHda bu ko‘rsatkich 5 foizdan ham
oshmaydi.

Ichki yonuv dvigateliga ega transport
vositalari akkumulyatorlarini qayta ishlash ham
dolzarbdir. Bugungi kunda mamlakatimizda 4,2
milliondan ortiq avtomobil ro‘yxatga olingan
bo‘lib, ular uch turdagi batareyalar bilan
jihozlangan. Shularni inobatga olib, elektron
batareyalarni (akkumulyatorlarni) utilizatsiya
gilish va qayta ishlash bo‘yicha xorijiy
tajribalarni o‘rganish, shunga ixtisoslashgan
korxonalar tashkil etish va buning uchun
maxsus ilmiy ekologik tadgiqotlar o‘tkazish,
ushbu yo‘nalishdagi ishlarni tartibga soluvchi
normativ-huquqiy hujjatlar loyihalarini
tezkorlik bilan tayyorlash maqsadga muvofig.

O‘zbekiston avtomobilsozlikda o‘ziga xos
tajribaga ega. Soha rivojlanib, elektromobil
va gibrid avtomobillar hamda ularning
butlovchi gismlarini ishlab chiqarishga jiddiy
kirishilmogda. Mana shu omillar tufayli
2035-yilga borib, yurtimizda 10 ming tonnaga
yaqin elektron chigindi paydo bo‘lishi taxmin
gilinmoqda. Bu esa oldimizga bir qator
vazifalarni qo‘yadi.

Temur DAUROV,
O ‘zbekiston Respublikasi Prezidenti

huzuridagi Qonunchilik va huqugqiy
siyosat instituti yuristkonsulti

Nyu-Yorkdagi universitetda O‘zbekiston hagida tagdimot tayyorlashga to‘g‘ri keldi.

Professorlar, talabalar orasida mening Muhammad Xorazmiy, Ibn Sino, Mirzo Ulug‘bek,
Imom Buxoriy singari yetakchi olim-u ulamolar yurtidan kelganimni bilgach, hayrat bilan
qaraganlar, havas qilganlar bo‘ldi.

aifd o
2024 i 27-avg“ﬁ§§,~&72-son

MEN| NECHU

YILLIGIGA
INTERVYU

Ota makondan olisda yashash hech bir zamonda oson bo‘lmagan. Chunki bunda
inson doim sog‘inch tuyg‘usi bilan yashaydi. To‘g ri, bugun texnik taraqqiyot sabab
yurtdoshlar, yaginlaringiz bilan doim suhbatlashish, vatandagi o‘zgarishlardan
xabardor bo‘lish mumkin. Ammo hech bir texnik imkoniyat bu sog‘inchga malham
bo‘la olmaydi.

“Yangi O‘zbekiston” gazetasining “Mustaqilligimizning 33 yilligiga 33 intervyu”
rukni orqali xorijdagi vatandoshlarimiz, mehnat muhojirlari va chet ellarda
tahsil olayotgan yoshlarga minbar berdik. Yurtdan olisda, uning sog‘inchi bilan
yashayotgan insonlarning samimiyat ila aytgan dil izhori Siz aziz o‘quvchini befarq
goldirmaydi, degan umiddamiz.

Tahririyat I'E

“PARIJNING ENG GO‘ZAL RESTORANLARIN,
BITTA TANDIRINGGA ALISHMASMAN MEN”

Insonda tuyg‘ular,
tushunchalar ko‘p. His
qilganingni, ko‘nglingdan
o‘tkazganingni,
anglaganingni ba’zan so‘z
bilan ifodalab berishga
giynalasan. To‘g‘rirog‘i,

so0‘z topa olmaysan. Men
O¢zbekistonni nechun
sevaman? Vatan nima? Uni
sog‘inish nega bunchalar
totli, zavqli, ichki, boshqa
hislardan farqli? Bu
savollarga qanday javob
berish mumkin?

2022-yili “El-yurt umidi” jamg‘armasi
stipendiati bo‘lib, AQSHga yo‘l oldim.
O‘sha safar meni tez ulg‘aytirdi, shu
bilan birga, ko‘plab savollarimga javob
topishimga imkon berdi. Samolyot parvozga
hozirlanarkan, shuncha yil seni bag‘rida
asrab-avaylagan, non-tuz bilan siylagan,
o0‘qib-izlanishing uchun imkon-u imtiyozlar
bergan vataning, mahallang, ota-onang,
ustozlaring, do‘stlaring — barchasini sog‘ina
boshlaysan. Vatandan uzoqlashganim sari bu
sog‘inch kuchaya bordi. Eng tansiq tuyg‘u
yurt sog‘inchi ekanini ilg‘adim.

Vatan qadri ne ekanini musofirlik yaqqol
anglatadi. Tongda hovlida musichalarning
ku-kulashidan tortib, issiq non, gaymog‘u
mevalargacha yodga soladi. Istarasi issiq
odamlarni qo‘msayman. Asrlar o‘tsa-da,
muhtasham qiyofasini, tarix va zamon
tamaddunini o°‘zida birlashtirgan Samarqand,
Toshkentni sog‘inaman. Tevarak-atrofdan
ularni  eslatuvchi  alomatlarni  javdirab

izlayman. Topa olmayman. Muhammad
Yusuf: “Parijning eng go‘zal restoranlarin,
Bitta tandiringga alishmasmanmen”, deya
biz kabi musofirlarning ko‘nglidagi gapni
topgan!

Yodimda, jamg‘arma granti tanlovida
komissiya a’zolaridan biri mendan milliy
iftixor nima ekanini so‘radi. Men buyuk
muhaddis Imom Buxoriy xoki yotgan joydan
ekanim, xorijliklar tasavvurida ertaklarni
yodga soluvchi go‘zal Samarqandim va
0‘zbek tilim meni hamisha g‘ururlantirishini
aytdim. Bugun bu savol takror berilsa, bu
ro‘yxat ancha uzayadi...

Nyu-Yorkdagi universitetda O‘zbekis-
ton haqgida taqdimot tayyorlashga to‘g‘ri
keldi. Professorlar, talabalar orasida mening
Muhammad Xorazmiy, Ibn Sino, Mirzo
Ulug‘bek, Imom Buxoriy singari yetakchi
olim-u ulamolar yurtidan kelganimni bilgach,
hayrat bilan qaraganlar, havas gilganlar
bo‘ldi.

«Vatandoshlar” j
elchixonasi vakillari bilan hamk

Niderlandiyada” mavzusidagi ta da tur
mehmon ishtirok etdi. Tadbirda yurtimizning

bilan taqdirlandim.

amoat fondi hamda mamlakatimizning B
orlikda tashkil etilgan “O°
dbirda turli mamlakatlardan

enilyuks davlatlaridagi
zbek tili festivali — ilk bor
kelgan 50 dan ortiq
«Xalqlar do‘stligi” ko‘krak nishoni

VATANIMDA BO‘LISHNI ORZU
QILISHDAN CHARCHAMAYMAN

Albatta, inson xohlagan
joyda yashashi, dunyo
bo‘ylab sayohat gilishi

mumkin. Lekin u qayerda
bo‘lmasin, vatanining bir
bo‘lagini o°zi bilan olib
yuradi. Uning qalbini ona
zamin tafti isitib turadi.

Qayerda bo‘lmang, bu

kuch sizni asrab-avaylaydi,
qoqilsangiz, oyoqda
mustahkam turishga
yordam beradi. Shunday
zaminni, shunday quvvat
beradigan vatanni sevinay
bo‘ladimi?

O‘zbek xalgining madaniyati, san’ati,
marosimlari, bayramlari, tili, ilm-fani,
adabiyoti hagida qancha gapirsak oz.
Boshqalarga o‘xshamaydigan urf-odat va
an’analari, afsonalari, milliy qo‘shiqlari,
ertaklari bor. Yoki hunarmandlikni olaylik.
Bu ijod namunalari yuksak sifati va 0‘zgacha
nafisligi bilan ajralib turadi. Temirchilar
metalldan, kulollar loydan, to‘quvchilar
ipakdan, o‘ymakorlar yog‘ochdan geometrik
jihatdan mukammal nagshlar va uyg‘un
shakllar yaratadiki, butun dunyoga mashhur
bu san’at asarlariga aslo befarq bo‘la
olmaysiz.

Niderlandiyada 7 yildan buyon ya-
shayman. Shu davr mobaynida o‘zbek
madaniyatini faxr va muhabbat bilan targ‘ib

etib kelyapman. Chunki vataningni, xalgingni
yurakdan sevish — saodat, unga bo‘lgan
sog‘inch hissi esa o‘zga millatlar orasida
yurganingda yaqqol bilinadi. Xorijliklar
uchun tashkil etilgan tadbirlarda O‘zbekiston
madaniyatini targ‘ib gilarkanman, faxr bilan

vatanimdagi  o‘zgarishlar, erishilayotgan
yutuglar hagida gapirib beraman.
Yaginda “Vatandoshlar” jamoat fondi

tomonidan o‘tkazilgan “Siz  O‘zbekistonni
bilasizmi?” onlayn viktorinada g‘olib bo‘ldim.
Bu menga 9 ta davlatdan bellashuvda
muvaffagiyatli gatnashganlar qatorida vata-
nimizning zamonaviy maskanlari, ziyoratgoh
hamda tarixiy qadamjolariga sayohat gilish
imkonini berdi. Mehmonlarga yurtimizning har
bir tosh-u tuprog ‘i hagida gapirib berdim.

bayrog‘lnl

Xorijda kuzatgan o‘ziga xos jihatimiz bor.
Bizda farzand tarbiyasiga alohida ahamiyat
garatiladi. Bu fazilatga hamma hurmat bilan
garaydi. Xorijliklar o‘zbek farzandlarining
ota-onasiga munosabatini gadrlaydi. Bundan
tashqari, oilaviy gadriyatlar, urf-odatlarga havas
giladi. Jahonga namuna bo‘lishga arziydigan
o‘zbekona modeldan faxrlanaman.

Ortga nazar tashlasam, orzu-umidlar,
armonlar, urinishlar va tiklanishlar ko‘z
oldimda kinotasmaday jonlanadi. Har ganday
yutuq va erishilgan natijalar avvalida to‘g‘ri
shakllantirilgan maqsad, niyat turadi. Taqdir
meni nufuzli Kolumbiya universitetida grant
asosida tahsil olishga yo‘lladi. Dunyoga o‘z
so‘zimni aytishga imkon berdi.

Magsadlarim birin-ketin amalga
oshishiga ishonaman. Chunki ortda bizni
suyaguvchi vatanimiz, duo giluvchi xalgimiz,

salohiyatimizga  ishonuvchi  davlatimiz
turibdi.

Shuhrat TOG‘AYEY,

Kolumbiya universiteti

doktoranti

bilimimni

i
A

GERMANIYADA O'ZBEKISTONNING NAFASINI
HIS QILIB YASHAYMAN

Vatanga muhabbat —
mugaddas, ayni damda
inson to‘liq ta’riflay
olmaydigan tuyg‘u. Vatan
bu insonning tug‘ilib o‘sgan
joyi, bolaligidan mehr
qo‘ygan maskani. Shu bois,
uni Ona yurt deb ataymiz.

Yoshligimizdan ~ “Vatanni ~ sevmoq
iymondandir” degan hikmatni eshitib
katta bo‘lganmiz. Lekin bu so‘zlarning
asl ma’nosini o‘zga yurtga kelgandan
keyin yana ham chuquiroq angladim.
Vatanga muhabbat yuksak insoniy fazilat
ekanini ota-onam, oilam, farzandlarim,
yaqinlarimni  ko‘rganimda chuqur his
gilaman. O‘zbekistonni, tug‘ilib o‘sgan
shahrimni, mahallamni havosidan tortib,
suvlarigacha sog‘inaman. Vatanga bo‘lgan
mehr insonni har doim o‘z domiga tortib
turarkan.

Bir tomondan o‘z ustimda ishlab,
oshirayotganim,  Yevropa
davlatlarida sayohatda bo‘layotganimdan

9

Yaginda Parij shahrida bo‘lib o‘tgan olimpiadada
yurtdoshlarimiz chiqishlarini hamkasblarimiz

bilan birga kuzatdik. Ularning yutuqlaridan
hayajonlanarkanman, ko‘zimdagi yoshni boshqalarga
sezdirmaslikka urindim. Sportchilarimiz g‘olib deb e’lon
gilinganida “Bu mening vatanim, vatandoshlarim” deya
hayqirgim keldi. Shunga qaramay vatanni nima uchun
sevasan, degan savolga jo‘yali javob bera olmayman.

66

Eyndhoven shahrida xonatlas festivalini
o‘tkazdik. Xorijliklar milliy qadriyatlarimiz
ramziga aylangan atlasga katta giziqish
bildirdi. Bu tadbir menga milliyligimiz
timsoli bo‘lgan atlasimiz to‘g‘risida kelasi
yil bundan-da keng auditoriyada ko‘proq
ma’lumot berishga undadi.

“ASML Marathon Eindhoven” xalgaro
marafonidagi 5 kilometrli ommaviy
poygada 60 millat vakillari qatorida ilk
bor ishtirok etdim. Sport tadbiri xalgaro
obro‘ga ega bo‘lib, yoshlar uchun ajoyib
voqgeadir. Bu nafagat sport tadbiri, balki
aloga va innovatsiya ramziga ham aylanib
kelmogda. 25 mingdan ortiq yuguruvchi
harakatini 200 mingdan ziyod tomoshabin
ishtiyoq bilan kuzatdi. O‘zbekiston
baland  ko‘tarib  omma
orasida yursangiz, siz hech qachon

unutmaydigan faxr tuyg‘usini his

gilarkansiz!

“Vatandoshlar” jamoat fondi hamda
mamlakatimizning Benilyuks davlatlaridagi
elchixonasi vakillari bilan hamkorlikda
tashkil etilgan “O‘zbek tili festivali — ilk bor
Niderlandiyada” mavzusidagi tadbirda turli
mamlakatlardan kelgan 50 dan ortig mehmon
ishtirok etdi. Tadbirda yurtimizning “Xalglar
do‘stligi” ko ‘krak nishoni bilan taqdirlandim.

Hayotda har bir insonning, har bir
millatning nimaga erishishi, hech shubhasiz,
uning orzu-havasi, gilgan niyati va shu
yo‘ldagi intilishiga bevosita bog‘liq. Shunday
ekan, men har doim vatanimda bo‘lishni orzu
gilishdan charchamayman. Iqgtidorlilarni
birlashtiruvchi va boshqalarning hayotini
jiddiy o‘zgartirishi mumkin bo‘lgan ishlarga
hissa qo‘shishni istayman. Negaki, ona
yurtimda uzoq muddatli loyihalarga qo‘l
ursam deyman.

Gulbahor JALILOVA,
“Vatandoshlar” jamoat
fondining Eyndhoven
shahridagi volontyori

Arip.

xursand edim. Tkkinchi tomondan bularning
barchasi vatan sog‘inchi oldida hech
ganday giymatga ega emas edi. Bu tuyg‘uni
o‘tgan yili Berlin shahrida O‘zbekistonning
Germaniyadagi elchixonasi tashkil qilgan
Navro‘z bayramida yanada teranroq his
gildim. Chunki u yerda o‘zbekistonlik 300
ga yaqin yurtdoshimiz bilan uchrashdim.
“Zakovat” intellektual o‘yini, yurtimizdan
kelgan  san’atkorlar  ijrosidagi  kuy-
qo‘shiqlar, milliy taomlarimiz namoyishi
meni bir zum vatan bag‘riga eltdi.
O*zbekistonning nafasini his qildim.

Yaqginda Parij shahrida bo‘lib o‘tgan
olimpiadada yurtdoshlarimiz chigishlarini
hamkasblarimiz ~ bilan birga kuzatdik.
Ularning yutuglaridan hayajonlanarkanman,
ko‘zimdagi yoshni boshqalarga sez-
dirmaslikka  urindim.  Sportchilarimiz
g‘olib deb e’lon qilinganida “Bu mening
vatanim, vatandoshlarim” deya hayqirgim
keldi. Shunga garamay vatanni nima uchun
sevasan, degan savolga jo‘yali javob bera
olmayman.

Men dunyo O‘zbekistonni nafagat sport
sohasida, balki ta’lim, ilm-fan, tibbiyot,
boringki, barcha sohalar orqali tanishlarini
xohlayman. Aynigsa, tibbiyot xodimlarining
malakasi yuqori bo‘lishi kerak. Chunki
Germaniyada  yoshlarning  tibbiyotni
o‘rganishi amaliyot bilan uyg‘unlikda olib
borilishi yaxshi natijalar berayotganiga
guvoh bo‘lib turibman. Har bitta mavzu
ular ongiga chuqur singdirilib borilishi
meni ta’sirlantirdi.

Hozir Axen shahrida O‘zbekistondan
kelgan 12 nafar hamkasbim bilan har xil
bo‘limlarda ishlayapmiz. Chet tilini bilish
darajamiz  unchalik yaxshi bo‘Imasligi
mumkin, bu tabiiy. Boshga chet ellik
hamkasblarimizda ham bu holat kuzatiladi.
Lekin ozbekistonliklarning bemor bilan
mulogotga kirishishi juda yaxshi. Hech
gaysi davlatda bo‘lmagan mehrimiz yoki
samimiyligimiz bo‘lsa kerak, bemorning
ko‘ngliga oson yo‘l topamiz.

Og‘ir holatlarda bemorlarga ayta-
digan shirin so‘zimiz bor,  ularning
yonida ekaningizni bildirish hamma
hamkasblarimizning ham qo‘lidan kel-
maydi. Bemorlar o‘zbek hamshiralari,
tibbiyot xodimlaridan juda ham mamnun.
Chunki bizda xalgimizga xos bo‘lgan
mehrlilik bor. Yaxshilikning mukofoti
yaxshilik,  deganlaridek, biz  ham
minnatdorlik tuyg‘ulariga tez-tez duch
kelamiz.

Kelgusida Germaniyada o‘rgangan taj-
ribamni yurtimizda qo‘llash, vatanimizning
taraqqiyotiga  hissa  qo‘shishni  niyat
gilganman. Bu mening eng oliy farzandlik
burchim, deb bilaman.

Dilnura BERDIYEVA,
hamshira
Germaniya

KLINIKAMIZ PESHTOQIDA BAYROG'IMIZ BOR

Uni har ko‘'rganimda yurtimni, jonajon xalqimizni eslayman

Portugaliyadagi
faoliyatimni 2000-
yili qurilish sohasida
boshlaganman. 3 yil
davomida portugal
tilini o‘rganib, Portu
shahridagi tibbiyot
universitetida tahsil
oldim. Reabilitatsiya
sohasida, ya’ni
organizmni qayta tiklash,
inson fiziologiyasini
normal holatda ushlash,
tanadagi og‘riglarni
yo‘qotish bo‘yicha ilmiy
ish qildim.

2007-yil Portu shahrida reabilitatsiya
klinikasi ochishga muvaffag bo‘ldim.
O‘z yo‘nalishim, mualliflik metodikamni
yaratganim uchun klinikani Terapias
Karimov, deb nomladim. Bu nom sharifim,
bobolarim ismiga hurmat belgisi. Shu
orqali o‘zbekligimni, O‘zbekistonday
go‘zal diyor farzandi ekanimni klinikamga
kelgan har bir insonga eslatib turaman.

Klinika hozirgacha muvaffagiyatli fao-
liyat yuritib kelmogda. Kineziologiya-
ni rivojlantirgan inson — Michigan
universiteti professori Devid Lif bilan
tanishishim chinakam omad edi. Uning
butun dunyoga mashhur shogirdlari Jozef

Shefer metodikasi e’tiborimni  tortdi.
2014-yil  boshlarida Germaniyaning
Gannover shahrida shifokorlar uchun

ochilgan neyrokineziologiya yo*‘nalishini
o‘rganishni boshladim. Hozirgi kunda
Portugaliyada neyrokineziologiya yo‘na-
lishida  ikkita  klinikamiz  ishlayapti.

Neyrokineziologiya dori-darmonsiz, orga-

nizmdagi imkoniyatlarini ishga solgan
holda fiziologiyani 100 foiz asl holatiga
gaytarish metodikasidir. Innovatsion, yangi
yo‘nalish bo‘lgani uchun klinikamizga
butun dunyodan mijozlar keladi. AQSH,
germaniyalik mutaxassislar bemorlar dardiga
darmon bo‘lmoqda. Neyrokineziologiya
kelajak tibbiyoti, deya e’tirof etilayotgani
sohamiz ertasidan darakdir.

Yigirma to‘rt yil davomida chet elda
yashagan bo‘lsam-da, o‘zbek farzandi
ekanimni bir dagiqa unutganim yo‘q. O‘zga
yurtda vatan qadrini yanada chuqurroq
anglarkansan kishi. Sog‘inch bilan tong
ottirish hissini uzoqdagilar yaxshi biladi.
Men vatanni nima uchun sevaman, deya
o‘ylayman ba’zan. Juda ko‘p davlatlarda
bo‘lganman. O‘zbek madaniyati, urf-
odatlarini hech qayerda uchratmadim.
O‘zbek xalgiga xos bo‘lgan dasturxon
ustidagi odob, ota-onaga munosabat,

hurmatni chet elda ko‘rmadim. Bu mening
vatanim, shu yerda tug‘ildim, o‘sdim.
Vatan — yagqinlaring diydori, bolalaring
kulgisi, elu yurt mehri.
Vatan sog‘inchi o‘zgacha his. Bilasizmi,
chet elda yashagan paytimda yurt
bayrog‘ini topib keldim. Hozir bayrog‘imiz
klinikalarimiz peshtogida hilpirab turibdi.
. Uni har ko‘rganimda yurtimni, jonajon
xalqimizni eslayman.

Afsus, uzoq yillar xorijda bo‘ldik.
Tajribamiz bilan vatanimizga xizmat qila
olarmikanmiz, deb orzu qilib kelganmiz.
Bugun esa orzularimiz ushalib, yurt koriga
yarash saodati bilan yuzma-yuz turibmiz.
2023-yilda davlatimiz rahbari biz —
xorijdagi vatandoshlar bilan alohida suhbat
o‘tkazdi. Bunday uchrashuvni orzu gilardik.
Bilimimiz, chet elda olgan tajribamizni
O‘zbekistonda qo‘llashga yo‘l ochildi. O‘sha
yili yurtimizda ham faoliyatimizni yo‘lga
qo‘ydik. Qisga vaqt ichida ko‘plab insonlarga
yordam berishga muvaffag bo‘ldik. Ko‘p
og‘ir kasalliklarning oldi olinib, insonlarga
salomatligini qayta tiklashga imkon yaratib
berishga harakat qildik.

Yaqinda Nukus shahrida tadbirkorlar
bilan bo‘lib o‘tgan ochig mulogotda
vatandoshlar safida turganim ko‘ng-
limni osmon gqadar yuksaltirdi. Shu
uchrashuvda neyrokineziologiya meto-
dikasini O‘zbekistonda keng tatbiq etish
bo‘yicha taklif bildirdim. Davlatimiz
rahbari Nukusda shunday klinika tashkil
etish bo‘yicha tavsiya berdi. Mas’ullarga
vazifalar yuklatildi. Ayni paytda yangi
klinika loyihasi ustida ishlayapmiz.

Suhbatilla KARIMOY,
shifokor
Portugaliya

Keng qamrovli tashabbuslarga, interaktiv loyihalarga, muhokamalarga boy “Ilm-fan va
ta’lim”, “Shaharsozlik va me’morchilik”, “San’at va badiiy hunarmandchilik”, “An’analar”,
“Yangi O‘zbekiston — Uchinchi Renessans”, “Davlatchilik tarixi” bo‘yicha ko‘plab muhim

Shuningdek, “Yangi Renessans: Madaniy
merosni saglashda kino va medianing o‘mi”
mavzusida TURKSOY xalqaro forumi o‘tkazildi.
Unda turkiy tilli mamlakatlarning kino sanoati
vakillari ishtirokida “Kino — meros himoyachisi:
madaniy loyihalar va tashabbuslar tagdimoti”,
“Global media hamkorlik: merosni asrash
bo‘yicha madaniyatlararo loyihalar” kabi tadbirlar
o‘tkazildi.

Bundan tashqari, ishtirokchilar Islom
sivilizatsiyasi markazi multimedia bloki uchun
tayyorlangan videoroliklar turkumi tagdimoti,
“Bagtriya tarixi”, “O‘zbekiston arxeologik
marvaridlari”,  “Klavixo”,  “Xudoybergan
Devonov va nemis mennonitlari”, “Muxtor
Avezov” loyihalari taqdimoti bilan tanishdi.

Kongress doirasida mamlakatimizning boy
madaniy merosi, uni saqlash, ommalashtirish
masalalari ko‘rildi. Islom sivilizatsiyasining
gimmatli madaniy va ma’naviy mulkini kelajak
avlodga yetkazish kabi muhim mavzularda
muhokamalar bo‘ldi. O‘zbekistondagi Islom
sivilizatsiyasi markazining kelgusi rejalari
va loyihalari, xususan, markaz muzeyining
bo‘limlari hagida ma’lumot berildi.

tagdimotlar ham kongress kun tartibidan o‘rin oldi.

INTERAKTIV/LOYIHALAR VA MUHOKAMALAR

Samarqandda “Buyuk ajdodlar merosi — Uchinchi Renessans poydevori” |

IRCICA, ICESCO, TURKSQOY singari xalgaro tashkilotlar “Al-Furqon” fondi,
Xalqaro Turkiy akademiya mas’ullari hamda dunyoning 35 davlatidan 300 ga
yaqin olimlar, mutaxassislar, tadgiqotchilar ishtirokida bo‘lib o‘tgan xalgare
kongressning oxirgi kunida O‘zbekistondagi Islom sivilizatsiyasi markazi

va Imom Buxoriy muzeylarining ekspozitsiyalari bo‘yicha taqdim qilingan

loyihalar muhokama qilindi.

Keng qamrovli tashabbuslarga, interaktiv
loyihalarga, muhokamalarga boy “Ilm-fan
va ta’lim”, “Shaharsozlik va me’morchilik”,
“San’at va  badiiy = hunarmandchilik”,
“An’analar”, “Yangi O‘zbekiston — Uchinchi
Renessans”, “Davlatchilik tarixi” bo‘yicha
ko‘plab muhim tagdimotlar ham kongress kun
tartibidan o‘rin oldi.

Kongress davomida zamonaviy texnolo-
giyalar yordamida madaniy merosni saqlash va
qgayta tiklash masalalari, shuningdek, madaniy
boyliklarni yosh avlodga yetkazishda yangi
innovatsion yondashuvlarga alohida e’tibor
qaratildi.

Buyilgi kongressda dunyoning 35 davlatidan
300 ga yagin olim va ekspertlar, jumladan
180 nafar xorijlik, 110 nafar o‘zbekistonlik
olim ishtirok etdi. Kongress davomida yettita
sho‘ba yig‘ilishi, bitta forum, o‘nlab davra

O‘ZBEKISTON MA’RIFAT, EZGULIK
TARG‘IBOTCHISI

Mahmud Erol QILICH,

Islom tarixi, san’ati va madaniyati tadqiqotlari
markazi — IRCICA direktori:

— O‘tmishini bilmagan odam kelajagini ham ko‘ra
olmaydi, deyishadi. Bu borada O‘zbekiston Prezidenti
Janob Shavkat Mirziyoyev tomonidan olib borilayotgan
ishlar har jihatdan digqatga sazovor. Ayniqsa, davlatingiz
rahbarining kongress sabab ilm ahlini bir joyda jamlab, yana
ularga tabrik yo‘llashi bizni quvontirdi.

O‘zbekistonlik hamkorlar bilan tez-tez ko‘rishib turaman. Ular
har doim yurtingizda madaniy merosni o‘rganish, ajdodlar merosini asrab-
avaylash va keng targ‘ib etishga bog‘liq yangi tashabbuslar amalga oshayotganini aytadi.
Bu O‘zbekiston ma’rifat, ezgulik targ‘ibotchisi ekanidan dalolat.

“UCHINCHI RENESSANS” G‘OYASI —
YANGI O°ZBEKISTON IFODASI

Sulton RAYEYV,

Xalgaro turkiy madaniyat
TURKSOY raisi:

— So‘nggi yillarda yangi O‘zbekistonda ma’naviy-
ma’rifiy, siyosiy, ijtimoiy va igtisodiy jihatdan
keng gamrovli yangi islohotlar amalga oshirilyapti.

O‘zbekiston Prezidentining “Uchinchi Renessans”
goyaci bugun yangi O‘zbekistonni ifodalamoqda.
Mamlakatda yuz berayotgan mafkuralar, g‘oyalar va ilg‘or

tashabbuslar dunyoga yurtingizning ma’naviy giyofasini
namoyon etmoqda va ko‘plab davlatlarga o‘rnak bo‘Imoqda.

tashkiloti —

Irina POPOVA,

Rossiya fanlar akademiyasining

Sharq qo‘lyozmalari instituti direktori:

— Men faoliyat yuritadigan institutda Markaziy
Osiyo, xususan, O‘zbekiston tarixiga oid ko‘plab .
qo‘lyozmalar va ajdodlaringiz qalamiga mansub asarlar A
bor. Biz bugungacha ularning ko‘pchiligini yurtingiz
olimlari, ilmiy doiralar vakillari bilan tadqiq etganmiz. \ /
Buning uchun eng yaxshi sharoitni, albatta, Prezident Shavkat -
Mirziyoyev yaratib berdi. Endi esa ilm ahlini O‘zbekistonning
do‘stlari demoqda va bunday munosabatdan keyin biz hamkorlikka tayyormiz.

O‘ylaymanki, birgalikdagi harakatlarimiz tufayli Qur’oni karimning nodir nusxalarini faksimile
(foto nusxa) qilishimiz, boshga qo‘lyozmalarni tadqiq etishimiz mumkin.

ALLOMALAR YURTIDA EKANIM VA ULARNING VORISLARI BILAN
YONMA-YON TURGANIMDAN XURSANDMAN

Doktor Tan HUSIM xonim,
Qatar Milliy kutubxonasi direktori:
— Ochig‘i, bu anjumanda ishtirok etishni juda
istagan edim. Chunki oldingi yillarda uning faoliyatini
ijtimoiy tarmoglar orqali kuzatganman. Hozir Imom
al-Buxoriyday allomalar yurtida ekanim va ularning
vorislari bilan yonma-yon turganimdan xursandman.
Islom olamida Imom al-Buxoriyni bilmagan inson
yo‘q. Musulmon olamiga xos ko‘plab kashfiyotlar ham
ushbu alloma nomi bilan bog‘liq. Tarixni, islom tarixini
oydinlashtirishda ham Buxoriy shaxsi muhim ahamiyatga
ega. O‘zbekiston Prezidentining alloma hayotini, ilmiy
faoliyatini o‘rganish bilan bog‘lig bildirayotgan takliflari olimlarni, ulamolarni yanada jips bo‘lishga
chorlamoqda. Buning uchun katta rahmat.

suhbatlari, tagdimotlar, ilmiy muloqotlar tashkil
qilindi. Shuningdek, O‘zbekistondagi Islom
sivilizatsiyasi markazi qo‘shma loyihalari
bo‘yicha “yo‘l xaritasi”, Xalqaro ekspertlar
kengashi tarkibi tasdiqlandi.

Qolaversa, Samarqand deklaratsiyasi, O‘z-
bekistondagi Islom sivilizatsiyasi markazining
yangilangan konsepsiyasi gabul qilindi. Kon-
gressda faol ishtirok etgan chet ellik gatnashchilar
WOSCUning “Oltin kitob” xalgaro mukofoti
bilan taqdirlandi.

Kongress qatnashchilari Samargand shahri
mezbonlik qgilayotgan yana bir xalgaro anjuman
— “Sharq taronalari” xalqaro musiqa festivalining
ochilish marosimida ishtirok etdi. Fursatdan
foydalanib, ularning fikrlari bilan giziqdik.

MARKAZ BIZDA ALOHIDA QIZIQISH UYG'OTGAN

Doktor Somia Jakta BUXADEEF,

ICESCOning UNESCOdagi delegatsiyasi rahbari:

— Dunyoning 54 mamlakatida vakolatxonamiz bor.
O‘zbekistondagi Islom sivilizatsiyasi markazi bizda
alohida gizigish uyg‘otgan. Chunki markaz juda katta
merosni o‘rganishni va ommalashtirishni magsad
gilgan. Bu markaz Prezident Shavkat Mirziyoyevning
tashabbusi ekani quvonarli. Chunki davlatingiz rahbari
nafaqgat islom ta’limoti, islom san’ati, Renessans davri
allomalari tarixi kabi ko‘plab o‘rganilishi lozim bo‘lgan
bilimlar uchun imkoniyat yaratmogqda.

DUNYO ILMIY DOIRALARI YANGICHA ILHOM OLDI

Natali BONDIL,
Fransiyaning Arab dunyosi instituti direktori:
— Fransiya va O‘zbekiston yetakchilari tashabbusi
bilan bir muddat oldin Fransiyada tashkil etilgan
ko‘rgazma ikki mamlakat olimlarining muloqot
maydonini tashkil etdi. Biz bu ko‘rgazmani o‘tkazish
asnosida hali o‘rganilishi kerak bo‘lgan noyob
artefaktlar borligini bilganmiz. 1kki mamlakat
tashabbusi  yangi kashfiyotlarni boshlab  berdi.
Bugungi kongress O‘zbekistonning tarixni o‘rganish
va ommalashtirishga jiddiy kirishganini bildiradi.
O‘zbekiston Prezidenti tomonidan yo‘llangan tabrik o‘z
navbatida butun dunyo ilmiy doiralariga yangicha ilhom berdi.

KONGRESS HAMKORLIKKA YO‘L OCHDI

Doktor Muzaffar SHEKER,
Turkiya Fanlar akademiyasi Prezidenti:
— Bugun o‘zbek va turk olimlari o‘zaro hamkorligi
tufayli ko‘plab salmoqli natijalarga erishdi. Bunga ikki
mamlakat yetakchilarining diplomatik aloqgalari va
do‘stona munosabatlari sabab, desam adashmayman.
Yurtingizda madaniy merosni o‘rganish va
ommalashtirish, islom olami allomalari va buyuk
ajdodlar tarixini o‘rganish bo‘yicha yaratilgan
sharoitlar ana shu erishilgan natijalarning poydevori
bo‘lib xizmat qilyapti. Bizning Fanlar akademiyamiz
hamda uning ilmiy xodimlari doim hamkorlikka tayyor.

0°Z VAQTIDAGI JUDA MUHIM QADAM

Damir MUXETDINOYV,

Rossiya Federatsiyasi Musulmonlar idorasi raisining
birinchi o‘rinbosari:

— O‘zbekiston va Rossiya munosabatlari o‘zining
yangi bir pallasiga ko‘tarilmogda. Bunda diniy-ma’rifiy
sohalar muhim ahamiyat kasb etadi. Yurtingizda shu
yo‘nalishda amalga oshirilayotgan ishlarni, sa’y-
harakatlarni ~ olgishlaymiz. Chunki bu o‘rganishlar,
tadgiqotlar natijasida nafaqat tarix oydinlashadi, balki
muqaddas dinimizning ma’rifati ham yanada ko‘proq
namoyon bo‘ladi. Bu esa hozirgi ziddiyatli bir davrda juda ham
ahamiyatli. Ha, O ‘zbekiston 0‘z vagtidamuhim gadam tashlamoqda.

BUYUK ISHLARGA OCHILAYOTGAN YO‘L

Doktor Shokir SALOH,
Islom olami Robitasi konferensiyalar va tadbirlar
bo‘yicha direktori:
— Kongressga taklif uchun minnatdorlik bildiraman.
Biz Imom al-Buxoriy majmuasi bilan tanishdik. Ajdodlar
merosini asrab-avaylash orqali O‘zbekiston bugun
barcha islom olami vakillarini mushtarak bo‘lishga
chorlayapti. Chunki Imom Buxoriy islom olamida nufuzli
shaxs. Uning ilmiy faoliyatini chuqur o‘rganish dunyoga
yangi ilmlarni beradi. O‘zbekiston rahbari mana shunday
buyuk ishlarga yo‘l ochayotgani, albatta, quvonarli.

IMOM BUXORIY HAQIDA
ANIMATSION FILM YARATILADI

Muhammad al-Adib bin SAMURI,

Malayziya Milliy universiteti huzuridagi

Islom sivilizatsiyasi instituti direktori o‘rinbosari:

— Men Imom Buxoriyning hayoti hagida animasion film
yaratish taklifini ilgari surdim. U yoshlar auditoriyasiga
mo‘ljallangan bo‘lib, O‘zbekiston, umuman, dunyo
bolalari uchun foydali bo‘ladi. Yoshlar Imom Buxoriy
kabi tarixiy shaxslarini tushunishi va qadrlashi kerak.
Animatsion filmlar orqali Imom Buxoriyning hayotini
targ‘ib gilish, uning bilimlarini yosh avlodga o‘rgatish
mumkin. Bu orqali yoshlar bilimga hurmat bilan garashni va
ularni qayerda bo‘Imasin qabul gilishni o‘rganadi.

DUNYODAGI QUR’ON NUSXALARI FAKSIMILELARINING
YAGONA BAZASI BO‘LISHI KERAK

Doktor Karim IFRAK,
Fransiya milliy ilmiy tadqiqotlar markazi loyiha
direktori:

— O‘zbekistonda Qur’oni karimning eng ko‘hna va
nodir qo‘lyozmalari saqlanadi. Hazrati Usmon Mus’hafi va
milodiy VIII asrda noma’lum xattot tomonidan ko“chirilgan
“Katta Langar Qur’oni” juda noyob nusxalardir. Bundan
tashgari, Amir Temur davridagi Quron ham mavjud.
Ularning ayrim sahifalari gisman Fransiya, gisman Amerika

va Qatar davlatlari muzey va kutubxonalarida saglanmoqda.
Bugun kongressda “114 Qur’on” loyihasi nomli videorolik
namoyish etildi. Unda turli davlat muzeylarida saglanayotgan
Qur'on nusxalarini bitta nashr ostida birlashtirish va yangi
faksimile nusxasi chop etilishi ma’lum qilindi. Bu juda ulug‘ ish. Shunda barcha qgilinayotgan ishlar, olib
borilayotgan tadgigotlarni yagona bir manbada saglash va barcha uchun tanishish imkoni bo‘ladi.

Fursatdan foydalanib, O‘zbekiston rahbariga islom dinining asl mohiyatini xalqaro jamoatchilikka
yetkazish borasidagi sa’y-harakatlari uchun minnatdorlik bildiraman.

Prezident boshchiligida bunyod etilayotgan O‘zbekistondagi Islom sivilizatsiyasi markazi kelajakda
tinchlikning, ilm-ma’rifatning qadriga yetadigan xalqlar uchun g‘urur va iftixor ramzi bo‘ladi.

“Yangi O‘zbekiston” muxbiri
Nodir MAHMUDOY yozib oldi.

“Yangi O‘zbekiston” va “ITpaBaa Bocroka”

gazetalari tahririyati” DM Bosh muharrir:

MUASSIS: Salim DONIYOROV

O°‘zbekiston Respublikasi
Vazirlar Mahkamasi

Tahririyatga kelgan qo‘lyozmalar taqriz qilinmaydi va
muallifga qaytarilmaydi.
Gazetaning yetkazib berilishi uchun obunani rasmiylashtirgan
tashkilot javobgar.
Gazeta tahririyat kompyuter markazida sahifalandi.
Gazetaning poligrafik jihatdan sifatli
chop etilishiga “Kolorpak” MCHJ mas’ul.

O‘zbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi
tomonidan 2020-yil 13-yanvarda 1047-ragam bilan ro‘yxatga olingan.
Nashr indeksi — 236. Buyurtma — 2911.

41126 nusxada bosildi.

Hajmi — 3 taboq. Ofset usulida bosilgan. Qog‘oz bichimi A2.
Bahosi kelishilgan narxda.

Navbatchi muharrir: Bekqul Egamqulov
Musahhih: Malohat Mingboyeva
Dizayner: Zafar Ro‘ziyev

Manzilimiz:
100060, Toshkent shahri,

Qabulxona: (71) 233-56-33

Devonxona va e’lonlar: (71) 233-70-98

E-mail: info@yuz.uz  Veb-sayt: www.yuz.uz: (71) 233-47-05

“Kolorpak” MCHJ bosmaxonasida chop etildi.
Bosmaxona manzili: O‘zbekiston, 100060.
Toshkent, Yangi shahar ko‘chasi, 1-A uy.
Bosmaxona telefoni: (78) 129-29-29

Shahrisabz ko‘chasi, 85-uy

O‘zA yakuni — 01:00 Topshirildi — 01:35




